
Organizata e Kombeve të Bashkuara për Zhvillim Industrial (UNIDO), përmes Programit Global për Cilësi dhe Standarde (GQSP), të 
mbështetur nga Qeveria Zvicerane përmes Sekretariatit Shtetëror për Çështjet Ekonomike (SECO), po mbështet fermerët dhe ndërmarrjet 
e vogla e të mesme (NVM) në përmbushjen e standardeve të kërkuara, duke lehtësuar aksesin e tyre në tregjet evropiane dhe ndërkombëtare

25 fermerë bashkohen në klasterin e ri 
të vajit të ullirit në Berat

UBT NË KONFERENCËN E PËRGJITHSHME TË UNIDO-S: REFORMAT 
ARSIMORE TË ORIENTUARA DREJT INDUSTRISË NË SHËRBIM TË 

PUNËSIMIT TË TË RINJVE DHE INTEGRIMIT EVROPIAN

VanHorn: Dhoma 
Amerikane e Tregtisë 

mbetet kyçe në forcimin 
e zërit të biznesit

KASH rol aktiv në Këshillin 
e Investimeve, Ibrahimaj: 
Hyrja në tregun e BE-së 
kërkon harmonizim me 
standardet europiane 

Kalendari bujqësor, muaji janar 2026 - Prof. As. Dr. Eqrem Meçollari

Këshilli i Agrobiznesit Shqiptar 
dhe Redaksia e Gazetës 
“Agrobiznesi” ju Uron 

Gëzuar Vitin e Ri 2026 dhe Mbarësi 
në familjet tuaja!

tema të ditës

Ministri Salla takim me përfaqësues të 
Bankës Botërore për ecurinë e projektit 
CRAD

Ministri i Bujqësisë dhe Zh-
villimit Rural, z. Andis Salla, 
zhvilloi një takim pune me z. 
Sameh Naguib Wahba, Drejtor 
Rajonal i Praktikës për Planetin 
në Bankën Botërore, si dhe me 
ekipin teknik të saj, në kuadër 
të projektit “Qëndrueshmëria 
ndaj Klimës dhe Zhvillimi i 
Bujqësisë” (CRAD).

Ministri Salla vlerësoi bash-
këpunimin 33-vjeçar ndërmjet 
Shqipërisë dhe Bankës Botërore, 
duke theksuar kontributin e va-
zhdueshëm të institucionit në 
mbështetjen e reformave dhe 
zhvillimit të qëndrueshëm të 
sektorit bujqësor.

Ministri nënvizoi rëndësinë 
strategjike të projektit CRAD, 
veçanërisht në drejtim të bu-
jqësisë inteligjente, forcimit 
të kapaciteteve laboratorike 
dhe zhvillimit të klasterit të 
ullirit.

U vlerësua progresi i bërë 
për krijimin e konsorciumit 
të vajit të ullirit “Berati 2400 
vjet”, një nismë e financuar 
nga Qeveria Shqiptare dhe e 
mbështetur teknikisht nga Ban-
ka Botërore. Konsorciumi syn-
on bashkimin e 50 fermerëve 
dhe aktorëve të tjerë të zinx-
hirit të vlerës për prodhimin 

dhe tregtimin e vajit të ullirit 
me markën “Made in Berat”, 
duke krijuar një brend të qën-
drueshëm shqiptar për tregjet 

vendase dhe ndërkombëtare.
Përveç Beratit, pesë bashki 

të tjera , Fier, Gjirokastër, El-
basan, Lezhë dhe Vlorë, janë 
përzgjedhur si zona pilot për 
ngritjen e konsorciumeve 
të ngjashme, duke ndërtuar 
themelet e një rrjeti kombëtar 
bashkëpunimi në bujqësi dhe 
rritur konkurrueshmërinë e 
produkteve shqiptare.

Në takim u diskutuan 
gjithashtu mundësitë për bash-
këpunim të mëtejshëm, si: stu-

dimi i parafizibilitetit për sig-
urinë e digave, investimet në 
sigurinë ushqimore dhe labo-
ratorët, zgjerimi i bujqësisë 

inteligjente përtej zonës pilot, 
si dhe vijimi i ndërhyrjeve në 
sistemin ujitës të Lushnjës.

Ministri Salla shprehu an-
gazhimin maksimal për përm-
bylljen me sukses të Misionit 
të Vlerësimit të Mesëm që do 
të zhvillohet brenda muajit 
dhjetor, si dhe vullnetin për 
të thelluar bashkëpunimin 
me Bankën Botërore në funk-
sion të zhvillimit afatgjatë të 
sektorit bujqësor dhe rural në 
vend.

Këshilli i Agrobiznesit Shqiptar 
në qendër të diskutimeve për bujqësinë 
digjitale në Shqipëri

Kryetari i Këshillit të Agro-
biznesit Shqiptar (KASH), 
Agim Rrapaj, mori pjesë aktiv-
isht në punëtorinë e organizuar 
nga FAO në Tiranë, ku u tra-
jtua një nga çështjet më mod-
erne dhe urgjente të sektorit: 

zhvillimi i bujqësisë digjitale 
në Shqipëri.

Punëtoria, e zhvilluar në 
javën e fundit të nëntorit, 
mblodhi rreth 70 pjesëmar-
rës, mes tyre fermerë, ekspertë 
të sektorit, zyrtarë qeveritarë 
dhe partnerë të Organizatës së 
Kombeve të Bashkuara. Qëlli-
mi kryesor ishte bashkëkrijimi 
i Strategjisë së parë dhe Planit 
të Veprimit për Bujqësinë 
Digjitale në vend, në kuadër të 
Programit DART.

Në këtë proces, KASH — si 
një nga zërat kryesorë të agro-
biznesit shqiptar — theksoi 

rëndësinë e dëgjimit të kërke-
save të fermerëve dhe nevojën 
për t’i vënë ata në qendër 
të transformimit digjital. 
“Fermerët kërkojnë informa-
cion të qartë, të shpejtë dhe të 
besueshëm, dhe ky është drejti-

mi ku duhet të ecë sektori,” u 
shpreh Agim Rrapaj.

Një nga propozimet me 

ndikim të madh, i mbështetur 
edhe nga KASH, është krijimi 
i Portalit të Fermerëve—një 
platformë e unifikuar ku çdo 
fermer do të gjejë të gjitha 
shërbimet dhe informacionet 
zyrtare në një vend të vetëm. 
Ky hap pritet të rrisë transpar-
encën, efikasitetin dhe aksesin 
në teknologji.

Me mbështetjen e FAO-s, si 
dhe partnerëve ILO dhe ITU, 
në kuadër të Fondit të Përbash-
kët të OKB-së për SDG-të, 
Shqipëria po ndërmerr hapa 
konkretë drejt një bujqësie 
moderne dhe të bazuar në të 
dhëna. Në këtë proces trans-
formues, Këshilli i Agrobizne-
sit Shqiptar mbetet një aktor 
kyç, duke sjellë perspektivën 

e fermerëve dhe të biznesit bu-
jqësor në hartimin e politikave 
të reja. Çmimet po rriten, edhe pse zyrtarisht nuk duken

Inflacioni bazë u rrit përsëri 
në muajin tetor dhe arriti nive-
lin më të lartë në dy vitet e 
fundit.

Sipas të dhënave nga Banka 
e Shqipërisë, inflacioni bazë 
u rrit në 3.13%, nga 3.07% 
që kishte qenë për shtatorin. 
Inflacioni bazë gjithashtu ka 
thelluar rritjen me bazë vje-
tore. Në tetorin e vitit të kaluar, 
inflacioni bazë kishte qenë në 
nivelin 2.19%.

Nënshporta që mat infla-
cionin bazë llogaritet mbi një 
grup produktesh dhe shërbi-
mesh që përbëjnë 69.6% të 
totalit të shportës së Indeksit të 
Çmimeve të Konsumit.

Inflacioni bazë përjashton 
kryesisht ato produkte që kanë 
luhatshmëri të lartë, produktet 
ushqimore dhe ato energjetike 
dhe ka si qëllim kryesor ta zh-
veshë rritjen e përgjithshme 
të çmimeve nga luhatjet me 
natyrë më afatshkurtër.

Paralelisht me inflacionin 
bazë, edhe inflacioni bazë neto 
për tetorin u rrit në 3.5%, nga 
3.4% që kishte qenë për shta-
torin dhe ngelet gjithashtu në 
rritje krahasuar me nivelin prej 
2% të një viti më parë.

Inflacioni bazë neto përjash-
ton më tej nga inflacioni edhe 
nëngrupet e ushqimeve të për-
punuara (përfshirë bukën dhe 
drithërat) dhe matet mbi 44.6% 

të shoqërisë së IÇK-së.
Ndërkohë, inflacioni që 

përjashton të gjitha produktet 
ushqimore dhe energjetike për 
muajin tetor u rrit në 3.36%, 
nga 3.28% që kishte qenë në 
muajin shtator.

Sipas INSTAT, inflacioni 
total në ekonomi, i matur për të 
gjithë shportën e mallrave dhe 
shërbimeve të konsumit për 
tetorin ra në 2.3%, nga 2.4% 
që kishte qenë për muajin shta-
tor, por në rritje nga niveli prej 
1.9% që kishte qenë një vit më 
parë.

Në raportin e politikës 
monetare për tremujorin e 
katërt të vitit, Banka e Shq-
ipërisë vlerëson se presionet e 
brendshme inflacioniste janë 
forcuar, në pasqyrim të zgjer-
imit të aktivitetit ekonomik, 
kushteve të shtrënguara në 
tregun e punës, si dhe rritjes 
së çmimit të qirave.

Analiza e inflacionit sipas 
kategorive kryesore të shportës 
tregoi se çmimet e kompo-
nentëve më të qëndrueshëm të 
inflacionit ku përfshihen shër-
bimet, strehimi dhe mallrat e 
konsumit afatgjatë ishin kon-
tribuuesit kryesore në formim-
in dhe rritjen e inflacionit total 
në tremujorin e tretë.

Në veçanti, kategoria e stre-
him-qirasë përjetoi një zgjerim 
të inflacioni dhe të kontributit 

përkatës në inflacionin to-
tal. Inflacioni mesatar i kësaj 
kategorie arriti në 5.8% gjatë 
tremujorit të tretë, duke qenë 
rreth trefishi i mesatares së 12 
muajve paraardhës dhe rreth 
2.5 herë më i

lartë se mesatarja e peri-
udhës qershor 2021- qershor 
2025. Kontributi i kësaj kate-
gorie në inflacionin total u rrit 
në 0.8 pikë përqindjeje, nga 
0.3 pikë përqindjeje mesatar-
isht për 12 muajt paraardhës.

Rritje graduale të infla-
cionit u shënuan edhe në nën-
grupet e shërbimeve të lidhura 
kryesisht me turizmin, si ato 
të hotele-restorante-kafene, 
por edhe të shërbimeve të 
mirëmbajtjes së shtëpisë, ar-
simit, në pasqyrim të rritjes 
së kërkesës dhe të kostove 
të punës në sektorët e tjerë të 
shërbimeve etj.

Në të kundërt, presionet in-
flacioniste nga jashtë mbeten 
të dobëta, të kushtëzuara nga 
çmimet e ulëta të lëndëve 
bazë në tregjet ndërkombëtare 
dhe nga mbiçmimi i kursit të 
këmbimit të Lekut. Kjo duket 
të jetë arsyeja kryesore pse 
inflacioni në total ngelet ende 
poshtë objektivit, pavarësisht 
forcimit të presioneve për 
rritjen e çmimeve nga ekono-
mia e brendshme.

“Monitor”

Nis verifikimi në terren i parcelave 
të digjitalizuara në Berat

Në kuadër të projektit pi-
lot LPIS, me mbështetjen e 
ekspertëve të Qendrës së Për-
bashkët Kërkimore të Komi-
sionit Evropian (JRC), ka nisur 
verifikimi në terren i parcelave 
të digjitalizuara në Berat.

Drejtoresha e Agjencisë për 
Zhvillimin Bujqësor dhe Ru-
ral, Ardita Kuçi, u shpreh se 
puna konsistoi në verifikimin e 
një sërë treguesish në kuadër të 
projektit LPIS.

Gjatë procesit, ekipi kra-
hasoi kufijtë digjitalë me ata 
realë, vlerësoi përdorimin 
aktual të tokës bujqësore dhe 
përdori pajisje GPS për matje 
të sakta, të shoqëruara me foto 
të gjeotaguara.

LPIS (Land Parcel Identifi-
cation System) është një sistem 
modern digjital që mundëson 
menaxhim dhe verifikim më të 
saktë, transparent dhe të stan-
dardizuar të fondeve bujqësore, 
sipas kërkesave të Bashkimit 
Evropian.

Ky proces përbën një hap 
të rëndësishëm drejt ngritjes 

së një sistemi bashkëkohor të 
menaxhimit të tokës dhe rritjes 
së transparencës në sekto-
rin bujqësor. Gjithashtu do të 
lehtësojë aplikimet e fermer-
ëve online për subvencione, 
duke reduktuar burokracitë 
dhe duke rritur saktësinë në 
verifikimin e të dhënave mbi 
sipërfaqet bujqësore.

?????????????????SHQIPËRIA NË SKENËN GLOBALE TË INDUSTRISË: UNIDO DHE SECO MBËSHTESIN UBT-NË DHE PROMOVIMIN 
E PRODUKTEVE RAJONALE NË KONFERENCËN GLOBALE TË INDUSTRISË NË RIYADH

Organizata e Kombeve të Bashkuara për Zhvillim Industrial (UNIDO), përmes Programit Global për Cilësi dhe Standarde (GQSP), të 
mbështetur nga Qeveria Zvicerane përmes Sekretariatit Shtetëror për Çështjet Ekonomike (SECO), po mbështet fermerët dhe ndërmarrjet 
e vogla e të mesme (NVM) në përmbushjen e standardeve të kërkuara, duke lehtësuar aksesin e tyre në tregjet evropiane dhe ndërkombëtare
Riyadh, Arabia Saudite – 22-27 Nëntor 2025
I. Pjesëmarrja e parë e UBT-së në Konferencën e 

Përgjithshme të UNIDO-s dhe Konferencën Ministrore 
të LDC-ve dëshmon rezultatet e reformave arsimore të 
orientuara drejt industrisë, të zhvilluara në partneritet 
ndërkombëtar dhe në funksion të punësimit të të rinjve 
dhe integrimit evropian

Me mbështetjen e Organizatës së Kombeve të Bash-
kuara për Zhvillimin Industrial (UNIDO) dhe të Qeverisë 
Zvicerane përmes SECO, Universiteti Bujqësor i Tiranës 
(UBT) shënoi një moment të rëndësishëm institucional duke 
përfaqësuar për herë të parë Shqipërinë në Konferencën e 
11-të Ministrore të Vendeve më Pak të Zhvilluara (LDCs) 
dhe Konferencën e 21-të të Përgjithshme të UNIDO-s, të 
zhvilluara në Riyadh. Ky forum global mblodhi përfaqësues 
nga mbi 172 vende, drejtues të industrisë ndërkombëtare, 
institucione kërkimore dhe organizata zhvillimi.

Pjesëmarrja e UBT-së reflekton progresin konkret të 
një procesi të thellë reformash strukturore në arsimin e 
lartë, të orientuara drejt forcimit të lidhjes mes edukimit, 
industrisë dhe zhvillimit industrial të qëndrueshëm. Këto 
reforma janë zhvilluar në bashkëpunim të ngushtë me Uni-
versitetin e Burimeve Natyrore dhe Shkencave të Jetës 
(BOKU) në Vjenë, në kuadër të vizionit strategjik UBT–
BOKU 2030, dhe janë në përputhje të plotë me misionin 
e UNIDO-s për ndërtimin e kapaciteteve kombëtare dhe 
rritjen e konkurrueshmërisë industriale.

Gjatë konferencës, Rektori i Universitetit Bujqësor të 
Tiranës, Prof. Dr. Fatbardh Sallaku, mori pjesë në një 
panel ndërkombëtar të nivelit të lartë përkrah drejtuesve 
të industrisë globale, përfshirë përfaqësues të kom-
panive Boeing dhe Siemens, si dhe Presidentin e Qytetit 
Mbretëror Abdulaziz për Shkencë dhe Teknologji. Disku-
timet u fokusuan në rëndësinë strategjike të partneriteteve 
universitet–industri për zhvillimin e aftësive, nxitjen e ino-
vacionit dhe përgatitjen e të rinjve për tregun e punës në 
një kontekst të transformimeve të shpejta industriale.

Në kuadër të Youth Day, Prof. Sallaku ndau perspek-
tivën e UBT-së mbi rolin thelbësor të arsimit të orientuar 
drejt industrisë për zhvillimin industrial të qëndrueshëm 

të Shqipërisë. Ai prezantoi programin e ri ndërkombëtar 
Master në Sistemet e Cilësisë dhe Standardeve për 
Produktet Agroushqimore, të bashkë-krijuar nga UNIDO 
dhe Universiteti Bujqësor i Tiranës në kuadër të Programit 
Global të Cilësisë dhe Standardeve (GQSP Albania), me 
mbështetjen e Qeverisë Zvicerane përmes SECO. Ky 
program është një komponent i integruar i bashkëpunimit 
strategjik UBT–BOKU, duke kombinuar ekspertizën aka-
demike ndërkombëtare me prioritetet e zhvillimit indus-
trial dhe agroushqimor të vendit.

Programi Master synon të adresojë mungesën e ek-
spertëve të kualifikuar në fushën e infrastrukturës së cilë-
sisë, certifikimit dhe standardeve, veçanërisht në sekto-
rin agroushqimor, në përputhje me kërkesat e tregut të 
Bashkimit Evropian. Ai pritet të kontribuojë drejtpërdrejt në 
përmirësimin e aftësive profesionale të të rinjve shqiptarë, 
në rritjen e punësimit të kualifikuar dhe në forcimin e 
konkurrueshmërisë së ndërmarrjeve në zinxhirët rajonalë 
dhe ndërkombëtarë të vlerës.

Mbështetja e Qeverisë Zvicerane përmes SECO-s re-
flekton një qasje afatgjatë ndaj zhvillimit të kapitalit njerë-
zor dhe ndërtimit të infrastrukturës së cilësisë si bazë për 
rritje ekonomike të qëndrueshme dhe gjithëpërfshirëse. 
Kjo mbështetje përforcon rolin e arsimit të lartë si një in-
strument kyç për zbatimin e reformave strukturore dhe 
përafrimin e Shqipërisë me politikat dhe standardet e 
Bashkimit Evropian.

Pjesëmarrja e UBT-së në Konferencën e Përgjithshme 
të UNIDO-s shkon përtej një pranie simbolike. Ajo dëshmon 
se një institucion publik shqiptar i arsimit të lartë po konsoli-
dohet si partner i besueshëm rajonal dhe ndërkombëtar, i 
aftë të kontribuojë në dialogun global mbi politikat indus-
triale, zhvillimin e aftësive dhe inovacionin. Njëkohësisht, 
kjo pjesëmarrje nënvizon angazhimin e vazhdueshëm të 
UNIDO-s dhe SECO-s për të mbështetur reforma siste-
mike që lidhin arsimin me nevojat reale të industrisë dhe 
ekonomisë.

Në një kontekst global të karakterizuar nga digjitalizimi 
dhe tranzicioni i gjelbër, kërkesa për aftësi të përshtat-
shme për të ardhmen po rritet ndjeshëm. Përmes vizionit 

UBT–BOKU 2030 dhe mbështetjes së vazhdueshme të 
UNIDO-s, Universiteti Bujqësor i Tiranës po demonstron 
se bashkëpunimi ndërkombëtar, arsimi praktik dhe part-
neritetet me sektorin privat janë instrumente kyçe për për-
gatitjen e të rinjve dhe ndërtimin e ekonomive konkurruese 
dhe elastike.

Kjo pjesëmarrje në samitin global të UNIDO-s konfirmon 
se UBT nuk po ndjek thjesht zhvillimet ndërkombëtare, 
por po kontribuon aktivisht në formësimin e tyre. Përmes 
reformave të tij dhe partneriteteve strategjike, universiteti 
po forcon lidhjen mes arsimit, industrisë dhe agrobiznesit, 
duke kontribuar drejtpërdrejt në objektivat më të gjera 
të zhvillimit industrial të qëndrueshëm të Shqipërisë dhe 
procesit të integrimit evropian.

(Vijon në faqen 4)

UBT NË KONFERENCËN E PËRGJITHSHME TË UNIDO-S: REFORMAT ARSIMORE TË ORIENTUARA 
DREJT INDUSTRISË NË SHËRBIM TË PUNËSIMIT TË TË RINJVE DHE INTEGRIMIT EVROPIAN

politika fiskale

VanHorn: Dhoma Amerikane e Tregtisë 
mbetet kyçe në forcimin e zërit të biznesit

Propozime të reja për kompensimin e 
TVSH në bujqësi - Deputetët: Lë jashtë 
një kategori të gjerë fermerësh

Skema e propozuar nga 
qeveria për kompensimin e 
fermerëve me 10 % ka ngjal-
lur diskutime në Komisionin 
e Ekonomisë, për shkak se 
konsiderohet e pa plotë dhe 
jo gjithëpërfshirëse, duke lënë 
jashtë ato fermerë që nuk e 
shesin prodhimin tek grumbul-
luesit por e tregojnë në forma 
të tjera. Për këtë arsye janë 
propozuar që në këtë skemë të 
përfshihet edhe kjo kategori.

Enno Bozdo, 
Deputet i PD
“Amendimet së pari kanë 

lidhje me futjen në këtë 
skemë të dy grupeve të rëndë-
sishme që nuk përfitojnë nga 
skema e kompensimit. Propo-
zoj në nenin 1 pika 1 dhe 3, 
të riformulohen. Prodhuesit 
bujqësor që autofaturohen 
nga subjektet e TVSH; prod-
huesit bujqësor që janë sub-
jektet e TVSH dhe lëshojnë 
faturë shitje për produktet e 
shitura. Pjesë e rëndësishme 
e formalizuar e tregut dhe 
këta nuk përfitojnë sot. Prod-
huesit bujqësor që autofatur-
ohen nga biznesi  i vogël por 
s’janë subjekt i TVSH. Nuk i 
pashë baxhot dhe këta duhet 
të përfshihen."

Endrit Yzeiraj, 
Zv.Ministër 
i Financave
“Propozimi është serioz 

, profesional dhe i kemi dis-
kutuar. Këtë diskutim e keni 
patur dhe me ministrin. Pozi-
cioni ynë është që skema do 

qëndrojë kjo që është se ne 
jemi në proces përafrimi me 
direktivat e BE dhe kështu sic 
jemi i përafrohemi lehtësisht 
. Aktualisht përjashtimet nga 
skema apo grupimet janë të 
vetmet që ne synojmë të arri-
jmë me këtë lloj kompensimi. 
Dhe në një moment integrimi 
mund ta rishohim. Ne e kemi 

marrë në konsideratë seriozi 
propozimi por kemi ngelur në 
këtë vendim”.

Por për deputetin socialist 
kjo lloj skeme do të sjellë pa-
soja në xhepin e fermerëve ose 
në rritjen e çmimeve të produk-
teve bujqësore.

Erion Braçe, 
Deputet i PS
“Veç gjërave që u propo-

zuan. E dini që në çdo qytet 
janë krijuar tregje bujqësore 
ku shesin bujq, jo grumbul-
lues. Kush është qeveria, që ti 
që prodhon dhe del shet në tre-
gun e  Lushnjës dhe nuk merr 

kompensim. Për çfarë arsye 
thoni që s’merret kompensim?  
S’të jap kompensim thoni se 
nuk e keni çuar tek një grum-
bullues. Treg i ligjshëm në 
Lushnje, në Fier, Divjakë, Ko-
rçë etj.  Nëse unë importuesi, 
dal nga dogana në vlerë të 
njëjtë me bujkun në Shqipëri, 
cilido përpunues del me hum-

bje dhe është i painteresuar për 
prodhim vendas dhe do shkoj 
tek importi.  Kjo skemë do rris 
presionin mbi grumbulluesin. 
Presioni i skemës së kompen-
simit i grumbulluesit do ta çojë 
tek importuesi. Ose do ulim 
çmimin tek bujku ose do rrisë 
çmimin në treg të brendshëm 
dhe tek përpunuesit. Nëse vini 
këtu dhe thoni do rrimë ke ligji 
që kemi sjellë dhe nuk reflek-
tojmë është problem i madh”.

Skema e mëparshme e rim-
bursimit për fermerët ka sjellë 
problematika të shumta, çka 
bënë që qeveria ta ndryshonte 
atë.

Dhoma Amerikane 
e Tregtisë kremtoi  
25-vjetorin e krijimit
Në aktivitetin e organizuar 

me këtë rast ishin të pranishëm 
Presidenti Bajram Begaj, E 
ngarkuara me Punë e Shteteve 
të Bashkuara në Tiranë, Nancy 
VanHorn, drejtori ekzekutiv i 
Dhomës Amerikane të Tregtisë 
Neritan Mullaj, përfaqësues të 
parlamentit, institucioneve 
shtetërore, trupit diplomatik, 
përfaqësues të biznesit etj.

Në fjalën e saj VanHorn 
theksoi se Dhoma Amerikane e 
Tregtisë mbetet kyçe në forcimin 
e zërit të biznesit dhe forcimin e 
bashkëpunimit mes vendeve.

VanHorn u shpreh se “teksa 
festojmë së bashku më ku-
jtohet një shprehje e Presi-
dentit Trump që thotë: “Mua 
më pëlqen të mendoj gjëra të 
mëdha. Nëse doni të mendo-
ni, mendoni gjëra të mëdha”. 
Kështu që mendoj se kjo përf-
shin frymën ambicioze, inova-

tore që shtyn përpara partner-
itetet e Shteteve të Bashkuara 
me mbarë botën”.

“25 vite më parë Dhoma 
Amerikane e Tregtisë u themel-
ua me një vizion të guximshëm, 
që të shërbejmë si një urë mes 
komuniteteve amerikane dhe 
shqiptare dhe për të nxitur një 
mjedis që bën që kompanitë të 
konkurrojnë me drejtësi dhe të 

lulëzojnë. Presidenti Trump 
ka për zemër marrëveshjet e 
drejta për të garantuar kom-

peticionin, luftën kundër kor-
rupsionit dhe çuarjen përpara 
të transparencës, duke bërë të 
mundur që bizneset amerika-
no-shqiptare të operojnë dhe 
të kenë sukses dhe të tërheqin 
më tepër investime nga Shq-
ipëria”, theksoi VanHorn.

Kush përfiton nga kompensimi i TVSH-së 
më 10%? - Procedurat që duhet të ndjekin 
fermerët dhe produktet që mbulon skema

Nga 1 janari 2026, hyn në 
fuqi norma e kompensimit në 
10% për fermerët, si pjesë  pa-
ketës fiskale.

Reforma synon të lehtë-
sojë kostot e prodhimit duke 
kompensuar fermerët për një 
pjesë të TVSH-së së paguar 
për farëra, fidanë, plehra ki-
mike, pesticide dhe inpute të 
tjera prodhimi. Kompensimi 
do të paguhet drejtpërdrejt nga 
administrata tatimore, duke 
shmangur problemet e vjetra 
me pagesat nga blerësit.

Kompensimi llogaritet mbi 
vlerën totale të produkteve 
bujqësore të shitura, jo mbi 
inputet e blera drejtpërdrejt. 
Pra, është një normë fikse që 
mbulon pjesërisht TVSH-në e 
inputeve.

ALTAX ka bërë një sqa-
rim se si funksionon skema.  
Për shembull, nëse një fermer 
shet produkte bujqësore (p.sh., 
perime) me vlerë 100,000 lekë 
tek një blerës i regjistruar, 
kompensimi është 10,000 lekë 

(10% e vlerës së shitjes). Ky 
kompensim mbulon pjesërisht 
TVSH-në 10% që fermeri ka 
paguar për inpute si pesticide 
apo fidanë.

Por kur merret ky 
kompensim?
Por për të përfituar, shitjet 

duhet të bëhen vetëm te blerës 
të regjistruar si: grumbullues 
i produkteve bujqësore,  për-
punues i produkteve bujqësore 
(psh fabrika qumështi ose për-
punimi të frutave), ose subjekte 
agroturizmi të certifikuara.

Fermerët duhet të kërkojnë 
faturë të fiskalizuar nga blerësi 
me niptin e tyre, e cila duhet të 
përmbajë vlerën e furnizimit pa 
TVSH shtesë. Më pas dorëzoj-
në kërkesë për kompensim dy 
herë në vit (deri më 31 dhjetor 
për janar–qershor dhe deri më 
30 qershor për korrik–dhjetor).

Administrata tatimore veri-
fikon dhe paguan brenda 30 
ditësh masën e kompensimit.  
Kompensimi llogaritet për një 

periudhë 6 mujore duke grum-
bulluar të gjitha shitjet.

Kjo masë pritet të ndikojë 
pozitivisht në formalizimin e 
sektorit dhe të sigurojë rreth 
1.5 miliardë lekë mbështetje fi-
nanciare çdo vit. Sfida kryesore 
lidhen me kufizimin e blerësve 
të kualifikuar dhe përshtatjen e 
fermerëve me procedurën e re. 
Kjo skemë u vjen në ndihmë 
fermerëve që nuk janë të regjis-
truar për TVSH-në, pra që nuk 
ngarkojnë TVSH në shitje dhe 
nuk e zbresin atë në blerje.

Kjo skemë siguron gjithash-
tu dokumentacion të saktë ta-
timor që lufton informalitetin. 
Aktualisht ka rreth 659 blerës 
të tillë të regjistruar sipas të 
dhënave të tatimeve dhe kjo 
masë synon të rrisë numrin e 
tyre duke rritur regjistrimin.

Shembull
Fermeri shet 100.000 lekë 

produkte tek grumbulluesi
Norma e kompensimit 10%
Vlera në para’ 10.000 lekë

UBT në Konferencën e Përgjithshme të UNIDO-s: 
Reformat arsimore të orientuara drejt industrisë në 

shërbim të punësimit të të rinjve dhe integrimit evropian

unido

(Vijon nga faqja 3)

II. Markimi Kolektiv 
dhe Promovimi i 
Produkteve Rajonale
Për të forcuar 

konkurrueshmërinë e ndër-
marrjeve të vogla dhe të 
mesme (SME) dhe për të 
rritur dukshmërinë e produk-
teve shqiptare në tregje me 
vlerë të shtuar, GQSP Alba-
nia identifikoi, gjatë trajni-
meve për Marketing Strat-
egjik dhe Branding, nevojën 
për modele të markimit 
kolektiv. Kjo qasje krijoi ba-
zën për ngritjen e shportave 
rajonale të produkteve, të 
dominuara nga produktet 
mjekësore dhe aromatike 
(MAPs), të cilat lidhin pro-
dhimet tipike vendore me 

tregje më të strukturuara 
dhe mbështesin zhvillimin 
ekonomik rural. Në këtë 
kuadër u krijuan “Shporta 
NUR Shkodër” dhe “Shporta 
e Korçës”, të ndërtuara mbi 
identitetin unik të secilit terri-
tor, historinë lokale, produk-
tet tradicionale dhe lidhjen 
me turizmin. Këto modele 
kontribuojnë drejtpërdrejt në 
krijimin e vendeve të punës 
dhe fuqizimin ekonomik të 
grave dhe të rinjve, si grupe 
kyçe për zhvillimin e qën-
drueshëm rural.

Për të rritur më tej duk-
shmërinë ndërkombëtare 
të produkteve rajonale shq-
iptare, GQSP Albania lehtë-
soi promovimin e produkteve 
nga shportat e Shkodrës 
dhe Korçës në Ekspozitën 

Ndërkombëtare në Riyadh 
2025, të organizuar në 
kuadër të Konferencës së 
21-të të Përgjithshme të 
UNIDO-s (GC21). Kjo ek-
spozitë ofroi një platformë 
strategjike për prezantimin 
e bizneseve dhe produkteve 
nga Evropa dhe Azia Qen-
drore, duke rritur ekspoz-
imin e prodhuesve shqiptarë 
ndaj partnerëve ndërkom-
bëtarë, blerësve potencialë 
dhe aktorëve të zinxhirit 
të vlerës. Përmes kësaj 
qasjeje, UNIDO dhe SECO 
po mbështesin integrimin e 
SME-ve shqiptare në tregjet 
ndërkombëtare dhe forcimin 
e pozicionimit të produkteve 
rajonale si produkte me 
identitet, cilësi dhe potencial 
eksporti.

aktualitet

KASH rol aktiv në Këshillin e Investimeve, Ibrahimaj: Hyrja 
në tregun e BE-së kërkon harmonizim me standardet europiane

Këshilli i Agrobiznesit 
Shqiptar (KASH) vazhdon të 
mbetet një ndër aktorët krye-
sorë në Këshillin e Inves-
timeve, duke kontribuar në 
mënyrë të vazhdueshme në 
adresimin e sfidave dhe pri-
oriteteve të sektorit agro-ush-
qimor. Në mbledhjen e fundit 
të organizuar nga Këshilli i 
Investimeve, KASH u përfaqë-
sua nga kryetari i tij, z. Agim 
Rrapaj, i cili paraqiti qëndrimet 
dhe propozimet e organizatës 
në funksion të përmirësimit të 
klimës së biznesit dhe nxitjes 
së investimeve në bujqësi.

Ministrja e Ekonomisë dhe 
Inovacionit, Delina Ibrahimaj 
drejtoi mbledhjen e radhës të 
Këshillit të Investimeve, ku 
u prezantuan pritshmëritë e 
biznesit mbi digjitalizimin e 
shërbimeve vendore.

Në takim u prezantuan po 
ashtu edhe gjetjet e anketës 
2015–2025 mbi klimën e in-
vestimeve me fokus ndërve-
primin me administratën ta-
timore dhe sfidat e futjes në 
tregun e përbashkët, si edhe 
sugjerimet mbi planin e punës 
së Këshillit për vitin 2026.

Ministrja shprehu anga-
zhimin maksimal të MEI për 
plotësimin e detyrave veça-
nërisht procesin e përafrimit 

të legjislacionit me atë të BE-
së në fushën e ekonomisë dhe 
mbështetjes së biznesit.

“Janë kritere, standarde, 
kërkesa, që do të duhet të zba-
tohen nga biznesi shqiptar, 
ekonomia shqiptare, dhe kjo 
paraqet një sfidë të madhe për 
sa i përket të gjithëve ju, të 
gjithëve ne. Por ama paraqet 
edhe një mundësi të madhe”, 
tha Ibrahimaj.

Ministrja nënvizoi disa 
çështje gjatë mbledhjes, si 
rëndësinë e unifikimit dhe 
modernizimit të shërbimeve 
vendore dhe nevojën për trans-
parencë të lartë, vendosjen 
e treguesve të matshëm dhe 
koordinim të qëndrueshëm 
qendror dhe vendor.

Po ashtu ajo u ndal te anga-
zhimi për përmirësimin e mje-
disit fiskal dhe rritja e besimit 
të biznesit.

Ndërkohë që në prioritetet 
kryesore për vitin 2026, minis-
trja Ibrahimaj nënvizoi digjital-
izimin e shërbimeve vendore; 
forcimin e administratës tati-
more; mbështetjen për SME-

të në procesin e tranzicionit 
europian; si dhe miratimin e 
rekomandimeve të Këshillit të 
Investimeve si bazë e punës 
për vitin 2026.

Ministria gjithashtu infor-
moi mbi disa iniciativa të ndër-
marra nga MEI në drejtim të 
formalizimit, informimit më 
sistematik dhe rikonfirmoi an-
gazhimin për të vijuar refor-
mat që rrisin transparencën, 
ulin kostot për bizneset dhe 
nxisin një klimë investimi më 
moderne, më konkurruese dhe 
të përafruar me standardet e 
Bashkimit Europian.

Në këtë takim mori pjesë 
dhe Ministri i Shtetit për Push-
tetin Vendor, Ervin Demo, 
që vlerësoi se digjitalizimi i 
shërbimeve nga bashkitë do të 
sjellë një përmirësim të shërbi-
meve të tyre për sipërmarrjen 
dhe qytetarët, edhe pse është 
një proces që kërkon kohë.

Në takim morën pjesë për-
faqësues të institucioneve qën-
drore, vendore, përfaqësues 
të biznesit vendas dhe te huaj 
që zhvillojnë aktivitetin e tyre 

ekonomik në vendin tonë.

Digjitalizimi 
i shërbimeve 
vendore
Analiza e zhvilluar me 

pjesëmarrjen e 166 bizneseve 
dhe bashkive tregon se pan-
orama e aksesit te biznesit në 
shërbimet digjitale vendore 
mbetet e fragmentuar dhe jo e 
unifikuar me shërbimet qen-
drore, ndërsa bashkitë përbal-
len me kapacitete të kufizuara 
teknike dhe mungesë tregue-
sish të qartë performance.

Bizneset mbeten pozitiv 
kundrejt digitalizimit  e inte-
grimit por kërkojnë thjeshtim 
dhe standardizim të shërbi-
meve; ulje të kontaktit fizik; 
konsultim gjithëpërfshirës 
dhe transparencë më të madhe 
mbi taksat dhe vendimmarrjen 
vendore.

Gjatë këtij takimi u theksua 
se Kadastra Fiskale nuk funk-
sionon, pavarësisht bazës lig-
jore ekzistuese.

Rekomandimet për vitin 
2026 përfshijnë: vendosjen 

e treguesve të matshëm të 
performancës për shërbimet 
bashkiake; harmonizimin 
e shërbimeve vendore me 
ato qendrore; shkëmbim të 
detyrueshëm të të dhënave 
midis DPT-së dhe bashkive; 
mbështetje për SME-të në 
adoptimin e shërbimeve 
digjitale.

Klima 
e investimeve
Anketa kombëtare me 188 

subjekte për periudhën 2015-
2025 evidenton disa zhvillime 
pozitive, por edhe sfida të 
rëndësishme.

Administrata 
Tatimore
1. Përmirësim në komuni-

kim dhe profesionalizëm.
2. Raportim më i qartë tati-

mor.
3. Rritje e vendimeve të 

apelimit në favor të bizneseve.
4. Sistemet digjitale vlerë-

sohen dukshëm më mirë nga 
viti 2022 por subjektet ende 

kerkojne nje kontakt me 
telefon

TVSH – Rimbursimi
1. 90% e kompanive që ap-

likojnë e marrin rimbursimin.
2. Rritje e rimbursimit au-

tomatik.
3. Vetëm gjysma e bizne-

seve aplikojnë, për shkak të 
perceptimit mbi mungesën e 
besimit.

Informaliteti
1. 7 në 10 kompani e per-

ceptojnë si të lartë dhe të qën-
drueshëm.

2.  Format kryesore: shman-
gia e taksave dhe puna në të 
zezë.

3. Faktorët nxitës: korrup-
sioni dhe konkurrenca e pan-
dershme.

Integrimi në BE
1. Vetëm 33% e bizneseve 

kanë informacion të mjaf-
tueshëm mbi Agjendën e Re-
formave.

2. 70% e shohin integrimin 
si pozitiv.

3. Vetëm 30% presin rritje 
të eksporteve pa mbështetje 
shtesë.

4. Shpresojnë më tepër 
gjithëpërfshirje në konsultim

Nga Gramshi, një shembull suksesi 
i bujqësisë moderne “Made in Albania”

Skema Kombëtare e In-
vestimeve po nxit zhvillimin 
e bujqësisë  duke mbështetur 
fermerët dhe sipërmarrësit e 
sektorit privat.

Një shembull i qartë është 
historia e Kodhel Çalës nga 
Gramshi, i cili në vitin 2014 
vendosi t’i përkushtohej plotë-
sisht bujqësisë dhe të ndërtonte 
një aktivitet të qëndrueshëm në 
vendin e tij.

Me mbështetjen e qever-
isë dhe përmes Skemës Kom-
bëtare të Investimeve, Kodheli 
ka përfituar një traktor dhe një 
pompë spërkatëse, të cilat kanë 

rritur efikasitetin e punës, kanë 
ulur lodhjen fizike dhe kostot 
e prodhimit, duke përmirësuar 
ndjeshëm proceset ditore në 
plantacionin e tij prej 5.7 hek-
tarësh ullinjsh.

Ministri i Bujqësisë dhe 

Zhvillimit Rural, Andis Salla 
së bashku me Kryetarin e 
Bashkisë së Gramshit, Besjan 
Ajazi vizituan plantacionin 
me ullinj, teksa diskutuan 
me Kodhelin mbi ndikimin 
e drejtpërdrejtë të skemës në 
uljen e kostove dhe rritjen e 
produktivitetit dhe zhvillimin 
e ekonomisë lokale.

Në fermën me ullinj, Kod-
heli ka punësuar banorë të zo-
nës, duke krijuar mundësi për 
familjet lokale dhe duke kon-
tribuar në gjallërimin e ekono-
misë së Gramshit.

Plantacioni i tij vazhdon të 
prodhojë vaj ulliri cilësor “Ma-
deInAlbania”, duke dëshmuar 
se mbështetja e duhur dhe in-
vestimet strategjike mund të 
shndërrohen në histori suksesi.

A dinë sipërmarrësit shqiptarë të gjurmojnë 
fondet europiane? - Sefa: Shumë pak biznese 
aksesojnë dhe menaxhojnë financimet e BE

Alokimi i fondeve nga 
Bashkimi Europian synon të 
ndihmojë bizneset shqiptare 
të rrisin standardet dhe të për-
shtaten me tregun europian. 
Por, sa të përgatitura janë këto 
biznese për të gjurmuar dhe 
përfituar nga këto mundësi?

Ergis Sefa, Ekspert Ekono-
mie: “Fatkeqësisht kjo aspak, 
sepse janë numërohen me 
gishta bizneset që kanë pasur 
mundësi edhe ti aksesojnë fon-
det e BE por edhe ti menaxhoj-
në ato. Ama kjo është e ardh-
mja dhe është një gjë që duhet 
ta marrin shumë seriozisht.”

Megjithatë, shpërndarja e 
udhëzimeve dhe fondeve nuk 
mjafton. Për të pasur rezultate 
konkrete në terren, nevojitet 
mentorim, asistencë dhe bash-
këpunim i ngushtë me bizne-
set. Por, cilat janë pengesat 
kryesore që i mbajnë bizneset 
shqiptare larg tregut europian?

“Në radhë të parë do thoja 
është mendësia, ajo që quajmë 
mentaliteti. Fakti që nuk e kup-

tojnë akoma që vjen një valë e 
madhe qoftë nga ana e vështirë-
sisë por qoftë dhe nga ana e 
mundësisë në radhë të dytë 
është raporti që ato kanë me 
cilësinë dhe investimin. Krye-

sisht bizneset shqiptare nuk 
para investojnë në cilësi apo 
në afatgjatë. Dhe mbi të gjitha 
është mënyra sesi e trajtojmë 
e trajtojnë kapitalin njerëzor, 
stafin që ata kanë. Nuk in-
vestojnë shumë në profesional-
izimin e stafit, në mënyrë që të 

kenë njerëz me aftësi shumë të 
mira që pastaj të konkurrojnë 
më lehtë dhe më denjësisht në 
tregun europian.”

Pa një përgatitje më të 
madhe dhe investim në cilësi, 

bizneset shqiptare rrezikojnë 
të humbasin mundësitë që of-
ron Bashkimi Europian. Men-
torimi, asistenca dhe një qasje 
proaktive janë çelësat për t’u 
integruar me sukses në tregun 
europian dhe për të shfrytëzuar 
fondet në mënyrë efektive.

bujqësia

Ndryshon taksa e pronës, përfshihen 
banesa, troje e tokat bujqësore, 
rivlerësim kombëtar i gjithë pasurive

Rënia e prodhimit rrit deri 11% çmimin 
e vajit të ullirit, vështirësohet eksporti

Për shumë zona të ven-
dit sivjet sasia e prodhuar e 
ullinjve është deri 50% më pak 
sesa vjet.

Fermerë dhe përpunues po-
hojnë se rënia e prodhimit është 
ndikuar nga kushtet klimaterike, 
veçanërisht thatësira e muajve 
të verës dhe mungesa e meka-
nizmit për punët në ullishte.

Rënia e prodhimit të ullinjve 
ka ndikuar në rritjen e çmimit 
të vajit të ullirit për grumbul-
lim, duke vështirësuar situatën e 
konkurrueshmërisë në eksport.

Agron Çakalli drejtues i 
Federatës Bujqësore në El-
basan tha se prej fermerëve të 
zonave të Elbasanit dhe Gram-
shit vaji po grumbullohet me 
çmim 700 lekë për litër.

Vitin e kaluar, çmimi me-
satar i grumbullimit të vajit të 
ullirit varionte nga 620 deri në 
630 lekë për litër, pra nën ku-
firin prej 650 lekësh. Ndërsa 

këtë vit, çmimi ka arritur 
në 700 lekë për litër ose 
edhe më lart, kryesisht 
për shkak të rënies së 
prodhimit. Çmimi i va-
jit për grumbullim është 
rritur deri 11%.

Përpunuesit ngrenë 
shqetësimin se çmimi 

i vajit të ullirit si lëndë e parë 
vijon të mbetet më i larta sesa 
vendet e tjera prodhuese të 
ullinjve. Sipas tyre në Greqi dhe 
Spanjë vaji i ullirit për grumbul-
lim, po shitet prej fermerit me 
çmim nën 5 euro për litër.

“Dikur kemi pasur tregti të 
qëndrueshme me Greqinë, por 
prej dy vitesh nuk eksportohet 
më vaj ulliri atje, pasi çmimi në 
tregun grek rezulton më i ulët se 
sa në vendin tonë. Edhe blerësit 
italianë nuk po vijnë më, sepse 
çmimi i vajit në Itali është më i 
lirë”, pohon Çakalli.

Aldo Jolla përpunues dhe 
grumbullues në zonën e Dumresë 
gjithashtu tha se edhe sivjet çmi-
mi i kërkuar nga fermerët është i 
pakunkurrueshëm për eksport.

Sipas tij prej fermerëve vaji 
po kërkohet me çmim 600 deri 
650 lekë për litër, teksa prej 
grosistëve italianë vaji po kër-
kohet me çmim deri 450 lekë 

për litër. Në këtë zonë çmimi i 
kërkuar është gati në nivelet e 
vitit të kaluar.

“Çmimi i vajit të ullirit vijon 
të mbetet i lartë krahasuar me 
çmimin e vajit të ullirit të prod-
huar në Europë. Çmimet vari-
ojnë 4.3 euro për litër në Spanjë 
dhe 4.5 euro për litër në Greqi.

Fermeri shqiptar nuk 
konkurron dot me këto çmime, 
pasi kostoja e prodhimit për 
të mbetet e lartë. Ndërsa ne si 
grumbullues nuk mund të ble-
jmë vaj me këtë çmim, pasi 
nuk konkurrojmë dot në ek-
sport. Nga mungesa e eksportit 
rrezikohet të rritet stoku i vajit 
të fermerëve në shtëpi”.

Përpunuesit rendisin një sërë 
arsyesh se pse prodhimi vendas 
nuk arrin të konkurrojë fqinjët.

Duke përfshirë kostot e larta 
të prodhimit që janë jo vetëm 
për shkak të pagave të larta për 
punonjësit, por edhe nga meka-
nizimi i ulët që nuk nxit rritjen 
e rendimentit, mungesa e sub-
vencioneve për çdo litër vaj të 
prodhuar nga fermeri, siç në 
Greqi ku shteti subvencionin 
fermerin 1 euro për litër dhe 
nga niveli i lartë informalitetit 
të shitjeve në vend. 

“Monitor”
Sistemi i taksave për pasur-

itë përfshirë trojet, banesat dhe 
tokat bujqësore do të ndryshojë 
në mënyrë të plotë. Tashmë 
projektligji ka përfunfuar dhe 
pritet të miratohet në qeveri. Të 
dhënat i bëri të ditura Ministri 
i Financave, Petrit Malaj, në 
eventin e mbylljes së projektit 
“ProTax Albania”.

Gjithçka do të bazohet në 
disa shtylla

• Reforma e taksës së pasur-
isë, bazuar në vlerën e tregut, 
për ta bërë sa më të drejtë, efek-
tive dhe transparente, por edhe 
për ta kthyer në një burim krye-
sor të të ardhurave për njësitë e 
vetqeverisjes vendore;

• Krijimin e Drejtorisë së 
Përgjithshme të Taksës së Pa-
surisë, pranë Ministrisë së Fi-
nancave;

• Si dhe ndërtimin e Kadas-
trës Fiskale, si i vetmi sistem 
kombëtar, që unifikon të gjithë 
informacionin mbi njësitë e  
ndërtimit.

Në vitin 2027 do të kryehet 
procesi kombëtar i vlerësimit 
të pronave.

Ndërsa 2026-2027 do të 
shërbejë si periudhë trazitore 
deri në aplikimin e ligjit të ri.

Në vitin 2028 parashikohet 
futja e vlerësimeve të bazuara 
në treg për ndërtesat, si dhe 

përmirësimi i normave dhe 
lehtësimeve

Dhe në vitin 2030 do të 
nisë zbatimi i takës mbi tokën/
truall, bazuar në një sistem të 
plotë të integruar dhe sipas 

standardeve europiane.
“Sot, të ardhurat nga kjo tak-

së në Shqipëri zënë rreth 0.3% 
të Prodhimit të Brendshëm 
Burto, në një kohë kur vendet 
e Rajonit arrijnë të mbledhin të 
ardhura në rreth 0.8% të PBB-
së. Objektivi ynë është që ta 
çojmë peshën e kësaj takse në 
rreth 1% të PBB-së, në linjë 
edhe me standardet që kanë 
vendet e OECD-së.”, u shpreh 
z. Malaj.

Ky objektiv, shtoi më tej 

Ministri, është tërësisht i re-
alizueshëm dhe për këtë duhet 
një bashkëpunim akoma më i 
madh ndërinsitucional, e veça-
nërisht me Njësitë e Pushtetit 
Vendor. 

Projektbuxheti 2026 ka 
parashikuar një rritje të mëte-
jshme të të ardhurave nga kjo 
taksë për llogari të bashkive 
në vlerën 10 miliardë lekë 
ose rreth 1.4 miliardë lekë më 
shumë sesa në vitin 2025. Por, 
pavarësisht se do të ketë një 
ligj të ri dhe Kadastra Fiskale 
funksionale, Ministri tha se 
kjo reformë nuk mund të ma-
terializohet pa angazhimin e 
plotë të bashkive për të garan-
tuar zbatimin sa më efikas.

25 fermerë bashkohen në klasterin 
e ri të vajit të ullirit në Berat

Një grup prej 25 fermer-
ësh janë bërë pjesë e klasterit 
të sapokrijuar të vajit të ul-
lirit në Berat, një iniciativë që 
unifikon proceset e prodhimit, 

përpunimit, certifikimit dhe 
marketimit nën një model të 
vetëm.

Qëllimi i këtij klasteri është 
rritja e të ardhurave të fermer-
ëve, promovimi i vajit të ullirit 

“Made in Albania” dhe hapja e 
dyerve drejt tregjeve me vlerë 
të lartë.

Kjo nismë është pjesë e 
Projektit për Klimën e Qën-

drueshme dhe Zhvillimin Bu-
jqësor, i mbështetur nga Banka 
Botërore, i cili lidh fermerët e 
vegjël me përpunuesit, univer-
sitetet dhe qendrat kërkimore 
për të prodhuar vaj ulliri me 

cilësi më të lartë, duke respek-
tuar standardet e Bashkimit 
Evropian.

Gjatë vizitës së tij në Be-
rat, drejtori rajonal i Praktikës 
në Grupin e Bankës Botërore, 
Sameh Wahba, së bashku me 
menaxherin e Zyrës në Shq-
ipëri, Massimiliano Paolucci, 
dhe kryetarin e bashkisë Berat, 
Ervin Ceca, takuan fermerët që 
po pilotojnë qasjen e klasterit.

Ata panë nga afër investimet 
e projektit të Bankës Botërore 
për Zhvillimin e Integruar Ur-
ban dhe Turizmin, të cilat kanë 
krijuar vende të reja pune dhe 
kanë rritur mundësitë ekono-
mike për bizneset vendase, 
duke kontribuar në zhvillimin 
e qëndrueshëm të rajonit.

Klasteri i vajit të ullirit 
synon të jetë një model i bash-
këpunimit dhe profesionalizim-
it për prodhuesit e vegjël, duke 
përmirësuar cilësinë e produk-
tit dhe duke lehtësuar aksesin 
në tregjet ndërkombëtare.

Salla: Cilësia shqiptare e vajit të ullirit 
rrit prezencën në tregjet e BE-së

Shqipëria po shënon nivele 
të larta të prodhimit të vajit të 
ullirit, pasi fermerët kanë shtu-
ar sipërfaqe e mbjella dhe kanë 
rritur investimet në teknologji-
në e shërbimeve të ullirit.

Ministri i Bujqësisë dhe Zh-
villimit Rural, Andis Salla viz-
itoi fabrikën “Musai Olive Oil” 
në Vlorë, një prej kapaciteteve 
më të njohura të përpunimit të 
vajit të ullirit në vend, e cila nji-
het për cilësinë dhe prezencën 
e saj në tregjet europiane.

Gjatë inspektimit, minis-
tri Salla u njoh me proceset 
e përpunimit dhe teknologjitë 
moderne që përdoren në fab-
rikë, të cilat garantojnë pro-
dhimin e vajit të ullirit ekstra 
të virgjër nga ullinjtë autok-
tonë të zonës së Vlorës. Ai 
vlerësoi bashkëpunimin e 

gjerë me rrjetin e fermerëve 
të rajonit dhe rolin e kësaj in-
dustrie në rritjen e ekonomisë 
lokale.

Salla theksoi se produktet 
shqiptare të markës “Made in 
Albania” po fitojnë një pozi-
cion gjithnjë e më të fortë 
në tregjet e BE-së, falë stan-
dardeve të larta të sigurisë 
ushqimore dhe investimeve të 
vazhdueshme në teknologji.

Me një rrjet të gjerë fermer-
ësh lokalë, kjo kompani sig-
uron lëndën e parë, duke 
përkrahur ekonominë vendase 
dhe rritur vlerën e produktit. 
Kompania ofron mundësi pu-
nësimi me paga konkurruese 
dhe kushte cilësore.

Pjesa më e madhe e ek-
sporteve shqiptare të vajit të 
ullirit shkon drejt Shteteve të 
Bashkuara të Amerikës dhe 
tregjeve evropiane, pjesa tjetër 
në vendet fqinje si në Kosovë 
dhe Maqedoninë e Veriut.

Sezon i dobët për ullirin - Ankohen fermerët e Delvinës: 
U dëmtuam nga zjarret, përmbytjet dhe ndryshimet klimatike

Në Bajkaj të Delvinës, se-
zoni i mbledhjes së ullinjve 
po zhvillohet mes vështirësive 
të mëdha. Edhe pse kjo peri-
udhë zakonisht shoqërohet me 
aktivitet të shtuar në parcela, 
këtë vit prodhimi ka qenë i 
pakët dhe shumë fermerë e 
quajnë sezonin “më të dobëtin 
e viteve të fundit”.

Sipas banorëve, një pjesë e 
konsiderueshme e frutit ka rënë 
para kohe në tokë dhe është ka-
lbëzuar, duke sjellë humbje të 
mëdha ekonomike. Shkak janë 
bërë kushtet atmosferike eks-

treme: gjatë verës zona u godit 
nga zjarret, të cilat dëmtuan 
mijëra rrënjë ullinjsh, ndërsa 
gjatë dimrit shirat e dendur 
përmbytën disa prej parcelave 
të mbjella.

Fermerët thonë se këtë se-
zon janë detyruar të punojnë 
vetë, pasi gjetja e punëtorëve 
është thuajse e pamundur dhe 

kostot për ta paguar kanë 
shkuar përtej mundësive të 
tyre.

“Dëmet janë të mëdha. Pro-
dhimi është shumë i ulët dhe 
çmimet e punës nuk i përbal-
lojmë dot. Punojmë vetë, për 
të mos e lënë krejt pas dore ul-
lirin”, shprehen fermerët.

Ndërsa situata mbetet e 
vështirë, banorët kërkojnë 
më shumë mbështetje dhe 
vëmendje për sektorin e ull-
ishtarisë, një prej burimeve 
kryesore të ekonomisë së 
zonës.

informacione

BSH i hap rrugë licencimit të bankës 
së parë digjitale në Shqipëri

Komisioni i Ekonomisë miraton “Paqen 
fiskale”, 5% tatim për bizneset që do të 
rivlerësojnë deklarimet e 5 viteve

Komisioni Parlamentar për 
Ekonominë, Punësimin dhe Fi-
nancat miratoi projektligjin “Për 
marrëveshjen e paqes fiskale”, 
një hap i rëndësishëm për 
modernizimin e administratës 
tatimore dhe përmirësimin e 
marrëdhënieve ndërmjet tat-
impaguesve dhe administratës 
tatimore në Shqipëri.

Deputeti i Partisë Demokra-
tike, Enno Bozdo propozoi që 
sektori i ndërtimit të mos fu-
tet në këtë marrëveshje, pasi 
sipas tij, është e pamundur të 
kontrollohet nga administrata 
tatimore.

Por zëvendësministri i Fi-
nancave, Endrit Yzeiri theksoi 
se amendimi i propozuar nuk 
pranohet nga Ministria e Finan-
cave, pasi masa synon të for-
malizojë të gjithë ekonominë, 
për më tepër që ndërtimi ka 
qenë një ndër sektorët me ndi-
kimin më të madh në ekonomi.

Ndërsa deputeti i Partisë 
Socialiste, Erion Braçe propo-
zoi që bizneset e evidentuara 
me nivel të lartë rreziku pastri-
mi parash të përfshihen në këtë 
marrëveshje vetëm pas dorëz-
imit të raportit të verifikimit të 
thelluar të burimit të pasurisë.

Ky projektligj i propozuar 
synon të krijojë një instrument 
të përkohshëm ligjor që lejon 
krijimin e një marrëveshjeje 
vullnetarizmi për pagimin e ta-
timit mbi të ardhurat e korpo-

ratave dhe bizneset, duke për-
caktuar paracaktimin e fitimit 
të tatueshëm.

Projektligji “Për mar-
rëveshjen e paqes fiskale” 
propozohet si një instrument i 

përkohshëm, me kohëzgjatje 
trevjeçare, i cili synon të kri-
jojë një regjim të posaçëm e të 
paracaktuar të vlerësimit të fit-
imit të tatueshëm për tatimpa-
guesit, që përmbushin kritere 
të caktuara.

Gjithashtu, tatimpaguesve 
u jepet e drejta të zgjedhin të 
rideklarojnë pasqyrat finan-
ciare të 5 viteve të mëparshme, 
kundrejt pagesës së një tatimi, 
në masën 5%.

Ky instrument do të shër-
bejë për të siguruar një kuadër 
të dakordësuar paraprakisht 
për përmbushjen fiskale dhe 

për shmangien e mosmar-
rëveshjeve tatimore lidhur me 
tatimin mbi të ardhurat e kor-
poratës apo të ardhurave bizne-
sore.

Tatimpaguesit që mund të 

lidhin marrëveshje me admin-
istratën tatimore në kuadër të 
këtij projektligji janë të gjitha 
subjektet me të ardhura bruto 
mbi 14 milionë lekë, qofshin 
persona fizikë apo entitete dhe 
që nuk përfitojnë nga aplikimi i 
normave të reduktuara apo për-
jashtimet tatimore.

Këta tatimpagues, nëpërm-
jet një marrëveshjeje të veçantë 
me administratën tatimore, do 
të kenë mundësi të përcaktojnë 
paraprakisht bazën e tatueshme 
dhe detyrimin përkatës tatimor 
për një vit, me mundësi rino-
vimi deri në dy vite të tjera.

Jaupllari: Parandalim përhapjes së 
sëmundjeve nga nënproduktet shtazore

Komisioni për Çështjet 
Ligjore dhe Administratën 
Publike diskutoi projektligjin 
“Për nënproduktet me origjinë 
shtazore”, një hap i rëndë-
sishëm drejt përmirësimit të 
mbrojtjes së shëndetit publik 

dhe të kafshëve në përputhje 
me standardet e Bashkimit 
Evropian.

Zëvendësministri i Bujqë-
sisë dhe Zhvillimit Rural, Ar-
jan Jaupllari deklaroi se projek-
tligji përafron ligjin shqiptar të 
vitit 2009, me një nga rregul-
loret më të rëndësishme të BE-
së në këtë fushë, teksa bëri të 
ditur se kjo është një nga katër 
rregulloret e kërkuara nga KE, 

në kuadër të procesit të ader-
imit të Shqipërisë në BE.

Ai theksoi se ligji synon 
të parandalojë përhapjen e 
sëmundjeve nga nënproduk-
tet shtazore që nuk konsumo-
hen nga njeriu, duke përmirë-

suar menaxhimin e tyre dhe 
duke garantuar asgjësimin e 
duhur sipas protokolleve të 
përcaktuara.

“Nënproduktet që nuk kon-
sumohen nga njeriu kanë rr-
ezikun e përhapjes së sëmund-
jeve nëse nuk trajtohen sipas 
standardeve. Ky ligj përmirë-
son mbrojtjen e mjedisit, nxit 
aktivitetin e subjekteve që i 
grumbullojnë dhe përpunojnë 

dhe vendos masa administra-
tive për shkelësit e ligjit”, u 
shpreh Jaupllari.

Sipas tij, projektligji për-
cakton rregulla të qarta për 
shëndetin publik dhe atë veter-
inar, duke ndarë nënproduktet 
në kategori rreziku. Materialet 
me rrezik më të lartë, si mbet-
jet nga kafshët e ngordhura apo 
ato të lidhura me sëmundje si 
TSE, i nënshtrohen masave 
më të rrepta të trajtimit dhe as-
gjësimit.

Projektligji parashikon 
gjithashtu detyrime për op-
eratorët e biznesit ushqimor, 
përfshirë regjistrimin dhe 
identifikimin e materialeve në 
praninë e veterinerit zyrtar, si 
dhe kontrolle të rregullta nga 
autoritetet kompetente për 
zbatimin e plotë të kërkesave. 
Përjashtime zbatohen për disa 
materiale të veçanta, si kadavra 
të kafshëve të egra, produkte 
nga peshkimi, ose ushqime për 
kafshët shoqëruese.

Ky projektligj synon të nisë 
zbatimin në vitin 2027 dhe syn-
on përmirësimin e mbrojtjes së 
shëndetit publik, harmonizimin 
me standardet evropiane dhe 
forcimin e menaxhimit të mate-
rialeve me origjinë shtazore në 
të gjithë zinxhirin prodhues.

Këshilli Mbikëqyrës i 
Bankës së Shqipërisë i ka hapur 
rrugën licencimit të JET Bank, 
institucionit financiar që synon 
të bëhet banka e parë plotësisht 
digjitale në vend.

Në bazë të këtij vendimi, 
Këshilli Mbikëqyrës ven-
dosi të japë miratimin para-
prak për licencimin e bankës 
JET Bank, për të ushtruar 
veprimtari bankare dhe fi-
nanciare në Republikën e 
Shqipërisë.

JET Bank synon të jetë 
banka e parë në Shqipëri që 
operon në mënyrë tërësisht 
digjitale, duke kombinuar një 
teknologji të avancuar me një 
model të thjeshtë, të sigurt dhe 
të përqendruar te klienti. Mis-

ioni i saj është të prezantojë një 
model të ri shërbimi financiar, 
të ndryshëm nga modelet tradi-
cionale bankare.

Gjatë mbledhjes, Këshilli 

Mbikëqyrës u njoh dhe me 
informacione të tjera lidhur 
me veprimtarinë e përditshme 
funksionale dhe operacionale 
të Bankës së Shqipërisë.

Ngec projekti 70 mln USD për Klimën dhe 
zhvillimin e bujqësisë, BB: Disbursimi vetëm 8%

Projekti për Rezistencën 
Klimatike dhe Zhvillimin e 
Bujqësisë i mbështetur nga 
Banka Botërore (BB) me një 
kredi 70 milionë dollarë duket 
se nuk ka bërë hapat e pritshëm 
duke rrezikuar kështu arritjen e 
objektivave fillestar të tij.

Në një vlerësim të fundit të 
projektit, misioni nënvizoi se 
ecuria ka qenë e ngadaltë me një 
vonesë 1 vjeçare dhe një shkallë 
të ulët disbursimi që llogaritet 
në 8 për qind të fondit.

“Projekti u miratua më 
16 mars 2023, Marrëveshja 
e Kredisë u nënshkrua më 4 
gusht 2023, dhe Projekti hyri 
në fuqi më 15 prill 2024. Pa-
varësisht një fillimi fillestar 
të mirë, zbatimi i CRAD 
ka hasur vonesa të konsid-
erueshme, duke sjellë një 
vonesë njëvjeçare dhe një 
shkallë të ulët disbursimi, ak-
tualisht në 8%.

Nëse zbatimi i projektit va-
zhdon me të njëjtin ritëm, ekz-
iston një probabilitet i lartë që 

projekti të mos arrijë plotësisht 
objektivat e tij zhvillimore. 
Misioni teknik i shtatorit 2025 
tregoi përparim të mirë, por 
MARD duhet të mbajë një ud-
hëheqje të fortë dhe të marrë 
vendime të shpejta për të për-
shpejtuar zbatimin e projektit.

Me rritjen e intensitetit 
të aktiviteteve, është thelbë-
sore të monitorohet nga afër 
progresi dhe të mbahet ritmi 
për të siguruar një mbyllje të 
projektit në kohë dhe arritjen 
e objektivave të PDO-së” nën-
vizoi raporti i vlerësimit të 
projektit i hartuar nga misioni 
i Bankës Botërore.

Projekti në fjalë ka të pak-
tën tre komponentë ku në atë të 
parë parashikohet promovimi 
i bujqësisë së zgjuar klimatike 
dhe aksesi në tregje me një ko-
sto 44 milionë USD, i dyti rrit-
ja e përputhshmërisë me stan-
dardet e sigurisë dhe cilësisë së 
ushqimit me një vlerë 22 mil-
ionë USD dhe së treti forcimi 
i kapacitetit të analizës së ba-

zuar në dëshmi të Ministrisë së 
Bujqësisë dhe Zhvillimit Rural 
dhe i komunave me një kosto 4 
milionë USD.

Objektivi i zhvillimit 
të projektit është të rrisë 
konkurrencën dhe qëndruesh-
mërinë klimatike të vlerës së 
zinxhirëve prioritarë agro-
ushqimorë.

Disa nga treguesit që do të 
maten gjatë këtij projekti janë 
shitja e prodhimeve bujqësore 
nga fermerët përmes Mikro 
Qendrave dhe grumbullimi i 
ushqimit. Fermerët e lidhur me 
nënpresion dhe sipas kërkesës 
dhe shërbimi publik i ujitjes në 
zonat e projektit.

Konsumi total i energjisë 
për skemat e ujitjes dhe kul-
limit të mbuluar nga energjia e 
rinovueshme e prodhuar sipas 
projektit. Aktivitete bujqësore 
në klastra të dedikuara apo 
pjesëmarrja e grave në aktiv-
itete të lidhura me HUB-et e 
ushqimit.

“Monitor”

Drejt përfundimit tregu i ri i fruta-perimeve 
në rajonin nr. 1 në Elbasan

Punimet për ndërtimin e tregut 
të ri të frutave dhe perimeve në 
rajonin nr. 1 në Elbasan po i af-
rohen fazës përfundimtare.

Projekti ka përfshirë 
rindërtimin tërësor të markatës 
ekzistuese si dhe sistemimin e 
hapësirës së brendshme të bllo-
kut të pallateve, duke krijuar 
një infrastrukturë moderne dhe 
funksionale.

Ky investim synon të garan-
tojë standarde të larta higjiene, 
cilësie dhe sigurie për kon-
sumatorët, si dhe kushte të 
përmirësuara pune për 35 treg-
tarët që do të operojnë në këtë 
hapësirë të re.

Projekti është realizuar falë 
bashkëpunimit midis bashkisë 
Elbasan dhe IADSA, duke re-
flektuar angazhimin e përbashkët 

për investime të qëndrueshme në 
funksion të komunitetit.

Tregu i ri vjen si një prem-
tim i mbajtur i kryebashkiakut 
Gledian Llatja, i bërë gjatë ta-
kimeve me tregtarët dhe ban-
orët e zonës, të cilët prej vitesh 
kanë kërkuar përmirësimin 
e kushteve të tregtimit dhe 

sistemimin e hapësirës përreth 
ndërtesave.

Ky investim do të ofrojë 
jo vetëm një mjedis të rregullt 
dhe bashkëkohor, por edhe një 
pikë të rëndësishme funksion-
ale për furnizimin e qytetarëve 
me produkte të freskëta dhe 
cilësore.

informacione

Ministrja Ibrahimaj: Shqipëria do të 
udhëheqë Presidencën e CEFTA-s në 2026

Ministrja e Ekonomisë dhe 
Inovacionit, Delina Ibrahimaj, 
mori pjesë në Panelin e Nivelit 
të Lartë të organizuar në kuadër 
të Javës së CEFTA 2025 në 
Prishtinë, ku u diskutua për 
të ardhmen e bashkëpunimit 
tregtar dhe integrimit ekono-
mik në rajonin e Ballkanit 
Perëndimor.

Gjatë fjalës së saj, Ibrahim-
aj vuri theksin te sfidat e reja 
globale me të cilat po përballen 
ekonomitë e rajonit, duke përf-
shirë ndryshimet në zinxhirët e 
furnizimit, sfidat klimatike dhe 
nevojën për tregje më të inte-
gruara dhe të parashikueshme. 
Ajo e vlerësoi CEFTA-n si një 
mekanizëm kyç për stabilite-
tin, sigurinë dhe rritjen afatg-
jatë ekonomike, duke shërbyer 
si bazë për afrimin me tregun e 
përbashkët europian.

Ministrja Ibrahimaj nënviz-
oi rëndësinë e kthimit të bash-
këpunimit rajonal në praktikë 
të përditshme, përmes harmo-
nizimit të rregullave, digjital-
izimit të pikave kufitare, rritjes 
së transparencës, përfshirjes 
së biznesit dhe mbështetjes së 
NVM-ve në hartimin e poli-
tikave. Ajo shtoi se progresi 
në CEFTA kërkon vullnet 
politik të qëndrueshëm për 
të eleminuar burokracinë dhe 
për të krijuar një klimë të fa-
vorshme për sipërmarrjen dhe 

investimet.
Një tjetër temë e rëndë-

sishme ishte roli i CEFTA-s 
në tërheqjen e investimeve me 

vlerë të shtuar. “Rajoni duhet 
të lëvizë drejt investimeve që 
sjellin teknologji, aftësi dhe 
produktivitet, duke e bërë 
CEFTA-n një platformë funk-
sionale për integrimin gradual 
në tregun e BE-së,” tha minis-
trja.

Në përfundim të panelit, 
u njoftua se Shqipëria do të 
marrë Presidencën e radhës së 
CEFTA-s në vitin 2026. Min-
istrja Ibrahimaj prezantoi katër 
prioritetet strategjike që vendi 
ynë do të udhëheqë gjatë këtij 
mandati:

Fuqizimi i bashkëpunimit 
politik dhe institucional ndërm-

jet palëve të CEFTA-s;
Rritja e transparencës 

dhe pjesëmarrjes së aktorëve 
ekonomikë dhe socialë në 

hartimin e politikave;
Prodhimi i rezultateve 

konkrete për bizneset, veçanër-
isht në lehtësimin e qarkullimit 
të mallrave, Green Lanes, tur-
izmin dhe tregtinë agro-ushqi-
more;

Mbështetja e investimeve 
me vlerë të shtuar, përmes një 
tregu rajonal më të harmoni-
zuar dhe të parashikueshëm.

Ministrja Ibrahimaj e kon-
sideroi këtë një moment kyç 
për CEFTA-n, duke theksuar 
përkushtimin e Shqipërisë për 
të avancuar integrimin euro-
pian dhe zhvillimin ekonomik 
të përbashkët të rajonit.

Vaji i ullirit, fermerët rrisin cilësinë - Rrapaj: 
Kultivarët autoktonë prodhim të dobët

Disa nga kultivarët autokto-
në të ullirit nuk kanë pasur një 
sezon të mirë prodhimi këtë vit 
dhe faktori kryesor që ka ndi-
kuar është thatësira.

Në një intervistë për SCAN 
TV, Kryetari i Këshillit të 
Agrobiznesit Shqiptar, Agim 
Rrapaj, thekson se pavarësisht 
kësaj, fermerët por orientohen 
çdo ditë e më shumë drejt pro-
dhimit të vajit cilësor të ullirit, 
duke kompensuar kështu disi 
rënien e prodhimit.

“Sivjet sezoni i prodhimit të 
ullirit nuk është një sezon i pro-
dhimit të bollshëm, është sezon 
qe ka kultivarë të ndryshëm që 
kanë prodhim, por kultivarët 
autoktonë, siç është ulliri ka-
linjot dhe ulliri i bardhë i Ti-
ranës apo Mixani i Elbasanit, 
këta kultivarë nuk kanë dhënë 
prodhimin e pritshëm për ar-
sye të thatësirës dhe njëkohë-
sisht edhe të mizës së ullirit. 
Ndërsa kultivarët e tjerë që 
janë më rezistent ndaj tyre, po 
japin rezultate më të mira. Ka 
një ndryshim tashmë me punën 
që është bërë për cilësinë dhe 
standardet, fermerët janë me 
të kujdesshëm për te prodhuar 

sa më shumë vaj cilësor, në 
mënyrë qe të kompensojnë atë  
humbje qe kane nga mungesa 
e sasisë.  Cilësia do të shërbejë 
si një nga burimet kryesore për 

të rritur të ardhurat e fermer-
ëve, veçanërisht kur nuk ka 
sasi prodhimi”.

Sipas Rrapaj, nuk pritet lu-
hatje e madhe çmimi, ndërsa i 
gjithë prodhimi konsiderohet i 
shitur.

“Çmimet do të variojnë nga 
zona në zonë sipas cilësisë por 
nuk besoj qe do ketë çmime më 
të larta nga ç’kanë qenë. do të 
jenë pothuajse sa viti i kaluar. 

vaji është i shiti dhe prodhuesit 
nuk kanë probleme me shitjen 
e tij edhe jashtë edhe këtu”.

Ulliri është një ndër sek-
torët më me potencial në 

Shqipëri. Në vitin 2024 pro-
dhimi arriti në gati 147 mijë 
tonë. Sipërfaqja e mbjellë me 
ullinj është rreth 50–55 mijë 
hektarë dhe në total janë 12 
milionë rrënjë ullinj në gjithë 
Shqipërinë.

Por pavarësisht potencia-
leve ky sektor has vështirësi 
të shumta, që nga mungesa e 
fuqisë punëtore dhe nevoja për 
të përqafuar inovacionin.

Shërbimet kadastrale, tashmë me pagesë 
online - Procedurat e pronësisë bëhen 
më të shpejta

Qytetarët tashmë kanë 
mundësi të aplikojnë dhe të 
kryejnë pagesat për një sërë 
shërbimesh të Kadastrës në 
mënyrë plotësisht elektronike, 
përmes portalit shtetëror  e-Al-
bania. Sipas njoftimit zyrtar të 
Kadastrës, në total 74 shërbime 
kadastrale mund të paguhen 
online duke përdorur çdo lloj 
karte bankare, qoftë ajo kartë 
krediti apo debiti, pavarësisht 
vendndodhjes së përdoruesit.

Sipas njoftimit, për pagesat 
me kartë zbatohet një komi-
sion që aplikohet dhe mblidhet 

nga lëshuesi i kartës.
Kadastra bën të ditur se 

gama e shërbimeve është e 
gjerë dhe përfshin: lëshimin 
e certifikatave të pronësisë, 
vërtetimeve dhe kartelave të pa-
surisë, kryerjen e regjistrimeve 
fillestare të pronës, procedurat 
për aktet e trashëgimisë, si dhe 
rivlerësimet apo saktësimet e 
kufijve të pasurive.

Procesi i pagesës online 
është i thjeshtë dhe i shpejtë. 
Qytetari zgjedh shërbimin për-
katës në platformën e-Albania, 
klikon opsionin “paguaj on-

line”, dhe më pas ndjek hapat e 
udhëzimet që shfaqen automa-
tikisht në sistem. Pagesa kon-
firmohet menjëherë dhe apli-
kimi nis të trajtohet pa vonesa 
e pa nevojën e paraqitjes fizike 
në sportelet e institucionit.

Ky proces synon të rrisë 
cilësinë e shërbimeve publike, 
të ulë kohën e pritjes dhe të 
lehtësojë aksesin e qytetarëve 
në dokumentacionin kadastral, 
duke e bërë administratën më 
efikase, transparente, të shpejtë 
dhe më afër qytetarëve, si dhe 
të aksesueshme për këdo.

Greva e fermerëve grekë, bllokohet sërish 
për disa orë aksi Kakavijë-Janinë

Policia Kufitare Kakavijë 
njoftoi sërish se autoritetet 
greke kanë paralajmëruar bllo-
kimin e përkohshëm të aksit 
rrugor Kakavijë-Janinë nga 
ora 18:00 deri në 21:00 (me 
orën greke ose 17-20 me orën 
tonë).

Policia Kufitare Kakavijë 
njoftoi se do të lejohen të 
qarkullojnë vetëm automjetet 
që do të kenë emergjenca 
shëndetësore.

“Nëpërmjet qendrës së për-

bashkët të shkëmbimit të infor-
macionit Kakavijë, është njof-

tuar nga Policia Kufitare Greke 
se ditën e sotme, nga ora 18:00 
deri në orën 21:00 (me orën 
greke), aksi rrugor Kakavijë–
Janinë, në kryqëzimin e fshatit 
Kallpaq, do të jetë i bllokuar 
për shkak të protestës që do të 
zhvillojnë fermerët”, njoftoi 
policia.

Policia Kufitare Kakavi-
jë kërkon mirëkuptimin e 
qytetarëve dhe sugjeron planifi-
kimin e udhëtimeve me autom-
jete, në orare të tjera të ditës.

Fermeri nga Maqellara, me 800 koshere 
bletësh - Rritet prodhimi, në 2025 
u subvencionuan mbi 3500 zgjoje

Prodhimi i mjaltit në vend 
po rritet ndjeshëm nga viti në 
vit, ku efekt kanë dhënë edhe 
masat e mbështetjes nga Ske-
ma Kombëtare.

Në vitin 2024 u regjistruan 
mbi 587 mijë koshere dhe rreth 
5940 ton mjaltë të prodhuar, 
me një rritje prej 5.5 për qind 
në krahasim me një vit më 
parë. Ndërsa përgjatë 2025-ës 
janë subvencionuar mbi 3500 
koshere bletësh.

Një nga përfituesit është 
edhe Haxhi Miftari nga fshati 
Kllobçisht i Maqellarës, i cili 
mbarështon rreth 800 ko-
shere bletësh të organizuara 
në 6 parqe të ndryshme, 
duke prodhuar mjaltë cilësor 
“Made in Albania”

Skema Kombëtare e 
mbështetjes në bujqësi 2025 

parashikonte financim prej 1 
mijë lekë për zgjua për 50-150 
zgjoje bletësh; 50 % financim 
mbi tavanin 150 zgjoje dhe 100 
% financim për çdo anëtar nëse 
grupohen në bashkim opera-

torësh me minimum 7 anëtarë. 
Skema u jep përparësi kë-

tyre grupimeve, ndërsa pjesa 
e mbetur e fondeve ndahet në 
mënyrë proporcionale tek ap-
likantët e tjerë.

Paketa e Maleve, i riu kthehet nga emigrimi 
dhe investon në fermë e bujtina druri

Ministri i Bujqësisë dhe 
Zhvillimit Rural, Andis Salla 
solli në rrjete sociale shembul-
lin e suksesshëm të një të riu, 
që u kthye nga emigracioni në 
vendlindjen e tij për të ndërtuar 
një fermë moderne.

Fatjon Ukaj, 31 vjeç thotë 
se ka jetuar në shtete të ndry-
shme të Evropës, por nisur nga 
thirrja e Kryeministrit Rama 
për nismën “Paketa e Maleve”, 
vendosi të rikthehet në fsha-
tin Selixë të Burrelit për t’iu 

përkushtuar blegtorisë, me 
synimin që së shpejti të ndër-
tojë edhe disa bujtina druri.

I riu ka ndërtuar një fermë 
moderne me rreth 480 dhi au-
toktone të Hasit dhe synon 
zgjerimin e tufës deri në 1 000 
krerë, si dhe mbylljen e plotë të 
ciklit të prodhimit, duke besuar 
te potenciali i zonës malore 
dhe i vendlindjes së tij.

“Si fillim, gjithçka u nis para 
katër vitesh nga familja, duke u 
thyer te pronat e vjetra dhe për të 

investuar. Jemi marrë brez pas 
brezi me blegtori dhe synimi 
jonë është që të arrijmë në 1000 
krerë bagëti, ndërsa prodhimin 
e qumshtit e bëjmë djathë në 
baxhon tonë”, tha Ukaj.

“Shumicën e viteve kam 
emigruar në shtete të ndryshme 
të Evropës, dhe pas kthimit në 
vendin tonë duke dëgjuar se 
për të investuar në fshatra në 
shtëpitë e vjetra vendosëm të 
kthehemi të dhe të investojmë 
te ferma jonë”, tha ai.

ullishtaria

Ullinjtë e moçëm të Shqipërisë, mes historisë dhe turizmit
Shtegto mes ullinjve të moçëm të vendit tonë. Sa vjeçar është një ulli dhe ku gjenden më të vjetrit në Shqipëri?

Jo larg Tiranës, në Ndroq, 
një fshat ku gojëdhënat shtri-
hen që nga kohët mesjetare, 
shkëputemi për një ditë ndry-
she, larg qytetit, në shtigjet 
e hiking-ut, mes ullinjve të 
lashtë, shekullorë e ndoshta 
mijëvjeçarë.

Shpatet kodrinore me tar-
raca guri, aroma e ullirit dhe 
hijet e trungjeve madhështorë 
krijojnë një peizazh tipik mes-
dhetar. Këtu, në mbretërinë e 
ullinjve të moçëm, e shikon 
qartë se koha matet me trungje 
dhe rrënjë.

Por sa vjeçar mund të jetë 
vërtet një ulli dhe ku gjenden 
më të vjetrit ullinj në Shq-
ipëri? Legjendat flasin për 
mijëvjeçarë, ndërsa shkenca 
kërkon prova. Si matet mosha 
e një peme që shpesh s’ka më 
“zemër druri” dhe çfarë na 
tregojnë metodat moderne për 
këta “pleq të gjelbër”?

 
Ullinjtë mesdhetarë: 
midis legjendës 
dhe shkencës
Ulliri është një emblemë 

e rajonit mesdhetar dhe sim-
bolizon paqen, mençurinë dhe 
harmoninë që nga lashtësia. 
Origjina e ullirit të kultivuar 
lidhet me Lindjen e Afërt; 
nga lindja u përhap përgjatë 
brigjeve të Mesdheut.

Në shumë vende mes-
dhetare gjenden ullinj mi-
jëravjeçarë të cilët vazhdojnë 
të prodhojnë fruta, por datimi 
i saktë i moshës së tyre mbetet 
sfidues.

Pse është i vështirë datimi 
tek ulliri? Ndryshe nga drurët 
e tjerë, ulliri rritet në mënyrë 
jo të rregullt. Shpesh i mun-

gojnë unaza vjetore të plota 
dhe trungjet e vjetër bëhen të 
zbrazët nga brenda.

Kjo do të thotë se metodat 
e zakonshme si numërimi i un-
azave të trungut nuk japin re-
zultate të besueshme.

Metoda alternative si datimi 
me karbon-14 përdoret për 
pjesët e mbetura të drurit.

Shkencëtarët vlerësojnë 
se me kombinim metodash, 
mosha maksimale e konfir-
muar e ullinjve zakonisht arrin 
300–500 vjet (disa studime e 
zgjerojnë deri rreth 700 vjet). 

Megjithatë, traditat dhe gojëd-
hënat vendore dhe analiza in-
direkte shpesh pretendojnë se 
disa ullinj janë mijëravjeçarë.

Për shembull, Ulliri i 
Vouves në Kretë vlerësohet 
të ketë 2,000–4,000 vjet jetë; 
në Portugali, ulliri i Mouchão 
mendohet ~3,350-vjeçar; 
ndërsa “Stara Maslina” pranë 
qytetit Tivar të Malit të Zi 
është datuar diku midis 2,014 
dhe 2,480 vjeç.

Gjithashtu, Libani dikur 
pretendonte pemë 4,000-
vjeçare, por një studim i vi-
tit 2024 tregoi se më e vjetra 
prej tyre ishte rreth 1,100 vjeç, 
kurse shumica ~500-vjeçare. 
Këta shembuj nxjerrin në pah 
se legjendat e moshës shpesh i 
tejkalojnë provat shkencore.

Pavarësisht kësaj, ullinj të 
lashtë mbi 1,000 vjeç ekzis-
tojnë dhe janë monumente të 
gjalla: p.sh., ullinjtë Bidni në 
Maltë janë konfirmuar me kar-
bon-14 rreth 2,000-vjeçarë dhe 
mbrohen që prej vitit 1933.

UNESCO e ka shpallur 26 
nëntorin “World Olive Tree 
Day”, me synim ruajtjen e ull-

ishtave dhe biodiversitetit, dia-
logun kulturor dhe rolin socio-
ekonomik të ullirit; një kujtesë 
se ulliri është pjesë e identitetit 
dhe trashëgimisë mesdhetare.

 
Shqipëria: pasuria 
dhe boshllëku
Shqipëria, një vend mesd-

hetar me traditë mijëravjeçare 
në ullishtari, krenohet me pa-
suri të jashtëzakonshme të 
ullinjve të vjetër, por njëkohë-
sisht vuan nga boshllëqe në 
dokumentimin dhe mbrojtjen 
e tyre.

Sipas një studimi agrono-
mik, nga ekspertët H. Ismaili 
dhe B. Gixhari, në 53 fshatra të 
Shqipërisë numëroheshin rreth 
136 mijë rrënjë ullinj të vjetër 
(shumëshekullorë).

Nga njëra anë, kemi 
trashëgimi natyrore mbresëlë-
nëse. Ullinj që përbëjnë jo 
vetëm kultivarë autoktonë me 
vlerë, por edhe destinacione 
potenciale turistike. Nga ana 
tjetër, nevojitet një regjistrim 
shkencor pemë-më-pemë dhe 
një regjistër digjital publik me 
ID, koordinata dhe datim labo-
ratorik për të certifikuar këta 
ullinj.

 
Ku rriten 
legjendat?
Ku ndodhen ullinjtë më të 

lashtë të Shqipërisë? Studime 
vendase dhe vëzhgime lokale 
tregojnë se dy vatrat kryesore 
janë rajoni i Tiranës dhe rajoni 
i Vlorës, pa përjashtuar edhe 
Beratin, Lezhën e Krujën.

Në zonat e Tiranës (Petrelë, 
Lanabregas, Tufinë, Ndroq, 
Prezë, Brar, Tujan) ka ullinj që 
mendohet të kenë moshë rreth 
2,000 – 3,000 vjet.

“Ullinjtë kurrë nuk mund të 
vdesin”. Kjo hiperbolë vendase 
lidhet me aftësinë e ullirit për 
të rilindur. Edhe kur trungjet 
shekullorë thahen ose digjen, 
nga rrënjët nëntokë shpërthejnë 
fidanë të rinj, duke vijuar jetën 
e pemës potencialisht pafundë-
sisht. Prandaj vendasit thonë se 
ulliri “jeton përgjithmonë”.

“Shtegu i Kalasë – Ndroq” 
kalon përmes ullishtave të 
vjetër, si dhe në kalanë mes-
jetare të Varoshit. Gjatë ecjes, 
me Fisnik Muçën, një zë i 
rëndësishëm në komunitetin 
e udhërrëfyesve malor (Presi-
dent i Albanian Mountain 
Leaders), gjendemi përmes 
qindra ullinjve të përkulur nga 
shekujt.

Fisniku na tregon se disa 
nga ullinjtë rreth Ndroqit mund 
të jenë 2,000–2,500 vjeç, ndër-
sa edhe më të vjetër ndodhen 
në afërsi të Malit të Dajtit dhe 
fshatit Tujan. Këta gjigantë të 
gjelbër kanë përballuar ndry-
shime klimatike të shumta ndër 
shekuj.

Por duhet theksuar se ende 
nuk ka një projekt të mirëfilltë, 
në mënyrë që këto pemë të 
kenë datimin dhe certifikimin 
e tyre.

Përtej Tiranës, Berati është 
një tjetër vatër historike e ul-

lirit. Jo rastësisht, varieteti 
kryesor autokton quhet “Ulliri 
i Beratit”. Në fshatin Drobonik 
ndodhet një ulli monumental, i 
cili njihet si “Ulliri i Palikështit 
(Drobonikut)”.

Kjo pemë është shpallur 
Monument Natyror dhe pre-
tendohet se është mbi 2000-
vjeçare. Media lokale e ka qua-
jtur madje “ulliri më i vjetër në 
Ballkan” (2,000-vjeçar).

Kjo mund të jetë e disku-
tueshme, por gjithsesi tregon 
reputacionin që ka Berati për 
ullinjtë antikë. Në kalanë e Be-
ratit dhe përreth saj ka qindra 
ullinj të moçëm, disa ndoshta 
të mbjellë që në kohën e Bi-
zantit.

Gjithashtu, brigjet e Vlorës 
dhe Himarës janë të njohura 
për ullishta të stërlashta. Në 
Kaninë (fshat mbi qytetin e 
Vlorës) thuhet se ullishtat 
datojnë nga koha e Pirros së 
Epirit. Në Qeparo e Borsh, në 
bregdetin e Himarës, tarracat e 
gurta janë ende të mbuluara me 
ullinj shekullorë të trashëguar 
brez pas brezi.

Në Krujë e Lezhë, klima 
më e butë mesdhetare në shpa-
tet kodrinore ka favorizuar po 
ashtu ullinj të vjetër. Në Kurbin 
(Laç) përmenden disa pemë ul-
liri me moshë të madhe, zona 
e Laçit mund të ketë ullinj mbi 
2000-vjeçarë, ndonëse dhe kjo 
kërkon verifikim.

Hartë orientuese e zonave 
me ullinj të vjetër në Shqipëri. 
Pikat shënojnë zonat me ullinj 
të vjetër pretendentë dhe/ose 
monumente natyre. Vendndod-
hjet janë të përafërta.

Disa guida dhe entuziastë 
pohojnë se në Shqipëri ka rreth 
16 000 ullinj mbi 1500 vjeç; 

shpesh thuhet se shumë prej 
tyre kanë qenë tashmë të vjetër 
edhe në kohën e Skënderbeut 
(shek. XV).

Ndonëse kjo shifër duhet 
konfirmuar, fakti është që 
shumë ullinj të Shqipërisë i 
kanë rrënjët në antikitetin e 
vonë dhe mesjetën e hershme.

Këto pemë janë dëshmitarë 
të heshtur të historisë. Kanë 
përballuar luftërat osmane, 
kanë ushqyer kryengritësit me 
vajin e tyre dhe kanë vazhduar 
ciklin stinë pas stine, pavarë-
sisht ndryshimeve të kufijve 
dhe popullsive.

Fisniku vë në dukje se pub-
liku dhe turistët vuajnë nga 
mungesa e informacionit për 
këta ullinj monumentalë. Ai 
thekson se shumë prej këtyre 
pemëve gjenden në prona pri-
vate ose komunitete të vogla 
dhe nuk kanë tabela apo të 
dhëna informuese.

“Vizitorët kalojnë pranë një 
ulliri 2000-vjeçar dhe nuk e 
marrin vesh kurrë”.

Po ashtu, Muça nënvizon se 
ndryshimet klimatike aktuale, 
thatësirat e zgjatura, verat më 
të nxehta, janë sfida të reja për 
këta “pleq të gjelbër”, por fakti 
që ata kanë mbijetuar ndry-
shime të mëdha klimatike në 
të kaluarën i bën relativisht të 
qëndrueshëm.

Këto pemë duket sikur 
kanë “imunitet historik”, por 

pa mbrojtje ligjore dhe pa ku-
jdesin e duhur, edhe ato mund 
të pësojnë dëme nga aktiviteti 
njerëzor.

 
Nga ligjet te realiteti: 
sa funksionon 
mbrojtja?
Mbrojtja e ullinjve shekullorë 

në vendin tonë mbështetet krye-
sisht te koncepti “Monument 
Natyror”. Sipas ligjit për zonat 
e mbrojtura, një pemë me 
rëndësi të veçantë shkencore 
ose estetike mund të shpallet 
monument natyre me vendim 
të Këshillit të Ministrave.

Aktualisht, disa ullinj in-
dividualë gëzojnë këtë status 
(p.sh. Ulliri i Qejfit në Elbasan, 
Ulliri i Drobonikut në Berat). 
Por listimi është i pjesshëm, 
udhëzimet teknike mungojnë 
dhe nuk ka ligj të posaçëm 
për drurë të vjetër (mbrojtje 
automatike sipas moshës/di-
mensionit).

Politikat bujqësore, përmes 
subvencioneve, nxisin mb-
jelljet e reja; megjithatë, nuk 
parashikohet kompensim kur 
hiqen ullinj të vjetër jo të lis-
tuar si “Monument Natyror”. 
Statistikat kombëtare raportoj-
në miliona rrënjë në prodhim 
pa dalluar mbjelljet e reja nga 
ekzemplarët shekullorë.

Në Greqi, tradita e ruajtjes 
është e thellë që nga antikiteti, 
ndërsa theksi është te ruajtja 
e pemëve ekzistuese dhe lejet 
strikte për ndërhyrje.

Ruajtja dhe menaxhimi i 
ullinjve vlerësohen si pjesë e 
identitetit kulturor dhe peiza-
zhit në këtë shtet. Në ishul-
lin e Kretës, disa pemë ulliri 
mijëravjeçare kanë status të 
ngjashëm me monumentet 
kulturore dhe mbrohen nga au-
toritetet vendore.

Ndërsa në Ulqin, Mal i Zi, 
ullishta e Valdanosit është 
simbol i trashëgimisë për Ul-
qinin, me rreth 18 mijë rrënjë 
ulliri.

Megjithëse zona ka statusin 
e peizazhit kulturor, shembujt 
e lejeve të kufizuara brenda 
ullishtës tregojnë se statusi 
formal nuk mjafton pa rregulla 
të qarta zbatimi dhe kontroll 
real në terren. Në Ulqin, re-
agimi i komunitetit lokal ka 
qenë thelbësor për të frenuar 
betonizimin.

 
Ekonomia dhe 
“Made in Albania”
Shqipëria ka miliona 

pemë ulliri në prodhim. 
Sipas INSTAT, prodhimi 
kombëtar ka pasur një trend 
rritës afatgjatë që prej fund-
viteve ’90, me nivel shumë 
të lartë në 2023 – 2024.

Kjo bazë prodhuese, e 
konsoliduar vitet e fundit, ka 
mbështetur një ritëm të ri zh-
villimi në tregti.

Për shembull, në 2017, 
Shqipëria eksportoi vetëm 113 
tonë vaj ulliri, ndërsa në 8-mu-
jorin e parë 2023 u eksportuan 
rreth 4,400 tonë (kryesisht 
drejt Italisë).

Rritja e eksporteve po ecën 
krah për krah me përpjekjet 
për përmirësim cilësie. Prod-
huesit shqiptarë historikisht 
kanë nxjerrë vaj të mirë (i për-
mendur që në kohët e Apolo-
nisë), por shpesh u mungonte 

(Vijon në faqen 12)

Peizazh nga ullinjtë e vjetër në kodrat e Ndroqit

Hartë orientuese e zonave me ullinj të vjetër në Shqipëri. 
Pikat shënojnë zonat me ullinj të vjetër pretendentë dhe/ose 
monumente natyre. Vendndodhjet janë të përafërta.

informacione

Ullinjtë e moçëm të Shqipërisë, mes historisë dhe turizmit
standardizimi dhe certifikimi.

Tani, falë kooperativave të 
grumbullimit dhe investimeve 
në minifabrika moderne (p.sh. 
në Zadrimë, Berat, Vlorë) që 
plotësojnë standardet e BE-së, 
shumë marka lokale kanë mar-
rë certifikata BIO/organike, 
sidomos për varietete autok-
tone si Kalinjoti (Vlora) dhe 
Krypsi i Beratit.

Një hap i arsyeshëm përtej 
teknologjive të larta është 
krijimi i markave kolektive 
rajonale, p.sh. “Made in Be-
rat” ose “Ulliri i Zadrimës”. 
Këto diferencime cilësore e 
gjeografike mund të rrisin 
çmimin mesatar të vajit shq-
iptar, historikisht i ulët për 
shkak të marketingut të dobët.

Edhe pse jo shumë produk-
tivë, ullinjtë e moçëm kanë 
vlerë ekonomike përmes tur-
izmit dhe markës. Në Maltë, 
vaji nga ullinjtë 2000-vjeçarë 
“Bidni” shitet si suvenir unik 
me çmim shumë të lartë dhe të 
ardhurat shkojnë pjesërisht për 
mirëmbajtjen e pemëve.

Shembull ky i një agroturiz-
mi të qëndrueshëm. Në Greqi e 
Itali përdoret gjurmueshmëria 
“nga pema në shishe”. Një 
stampë “Made in Albania” me 
QR në etiketë mund të lidhë 
lotin me ullishtën, varietetin 
dhe parametrat e cilësisë.

 
Turizmi i ullirit
Turizmi i qëndrueshëm në 

Shqipëri ka nisur të diversi-
fikohet. Përveç plazheve dhe 
alpeve, tani flitet edhe për tur-
izmin agrar dhe kulturor.

Krahas vizitave në kan-
tina vere dhe ferma, tani edhe 

ullishtat e vjetra po tërheqin 
vëmendjen. Në këtë kontekst, 
ulliri po shndërrohet në një 
atraksion më vete.

Shtegu tematik i Ndroqit, 
ngjitet drejt kalasë së Varoshit. 
Udhërrëfyesit (shpesh nga gru-
pet e guidave malore) e kanë 
integruar historinë e ullinjve 
në tregimet e tyre. Vizitorët in-
formohen se do t’i shoqërojnë 
pemë ulliri shumëshekullore 
gjatë ngjitjes.

Disa prej ullinjve këtu vlerë-
sohen rreth 500–600-vjeçarë 
(bazuar në trashësinë dhe 
gojëdhënat lokale). Për shem-
bull, pranë rrënojave të kalasë 
së Varoshit, gjendet një trio 
ullinjsh të mëdhenj, që sipas 
banorëve datojnë nga koha e 
princërve Topiaj (shek. XIV).

Krahas Ndroqit, në zonën e 
Tiranës, një tjetër shteg tema-
tik është në fshatin Marikaj, ku 
ndodhet edhe ullishta shekullore 
e Subashëve. Në Marikaj, Fab-
rika e Vajit “Subashi” është një 
impiant modern që u lehtëson 
fshatarëve përpunimin e vajit.

Ajo funksionon gjithashtu 
edhe si qendër vizitore dhe 
edukative, ku vizitorët mund të 
informohen për ullinjtë e vjetër 
të zonës, të ndjekin procesin e 
nxjerrjes së vajit dhe të bëjnë 
degustim të vajit.

Po ashtu, mund të vizito-
hen fshatrat nën malin e Dajtit 
(p.sh. Tujan, Brar), ku gjenden 
disa nga ullinjtë më të lashtë 
pranë Tiranës, si dhe punishte 
tradicionale vaji.

Në Berat mund të vizitohen 
ullinjtë monumentalë të Pa-
likështit/Drobonikut (5 km nga 
qyteti), ku turistët mund të sho-

(Vijon nga faqja 11)

hin ullirin 2000-vjeçar dhe të 
mësojnë mbi legjendat lokale.

Gjithashtu, edhe ullishtat 
e vjetra në fshatin Kapinovë, 
janë tërheqës për vizitorët.

Një vizitë në një kooperativë 
vaji ku mund të shpjegohet pro-
cesi i përpunimit modern dhe 
historik shoqëruar me degustim 
“vaj ekstra i virgjër Berati” dhe 
produkte të tjera lokale, mund 
të plotësojë më së miri një tur 
tematik në këtë zonë.

Vlora dhe “Riviera e Ullirit” 
ofrojnë një itinerar tërheqës nga 
Kanina në Himarë. Duke filluar 

nga kalaja e Kaninës me ullish-
ta të lashta përreth, vazhdohet 
më tej nëpër bregdetin e jugut, 
ku mund të përshkruhen shtig-
jet që kalojnë mes ullishtave të 
vjetra përmes fshatrave Dhërmi, 
Vuno, Himarë e Qeparo, me 
qindra ullinj të vjetër.

Ndërsa në Borsh mund të 
vizitohen punishtet e vajit. 
Edhe zona e Sarandës, nga 
Delvina e deri në Butrint, of-
ron një kombinim të ullinjve të 
moçëm me kulturën e lashtë.

Këto itinerare promovojnë 
idenë se Riviera Shqiptare kra-

has detit, ofron edhe kodrina 
ullinjsh mijëravjeçarë.

Në veri të Shqipërisë mund 
të vizitohen ullishtat e moçme 
rrëzë malit të Krujës, përreth 
kalasë, që zënë fill shumë kohë 
para periudhës së Skënderbeut. 
Shumëkush mendon se veriu i 
Shqipërisë nuk lidhet me ullirin.

Por zona e Kurbinit, Lezhës 
e deri në Zadrimë, ka një klimë 
mesdhetare përgjatë Drinit që e 
mundëson rritjen e tij. Dhe këtu 
ndodhen disa prej ullishtave 
më të vjetra të veriut, të cilat 
mund të vizitohen së bashku 
me agroturizmet e zonës.

 
“Ulliri më i vjetër 
në Shqipëri?”
Me Fisnikun, në shtegun 

tematik të ullinjve në kodrat e 
Ndroqit, teksa kalojmë pranë 
fshatit Kërçukje, vizitojmë një 
pemë ulliri mjaft të moçme, 
në pronësi të familjes Hasa, 
e cila mendohet të jetë 2000-
2500-vjeçare. Iu deshën 11 
personave nga grupi ynë, që ta 
rrethonim trungun e saj duke 
mbajtur duart të lidhura me 
njëri-tjetrin.

Dhe vetvetiu lind një pyetje 
që ngjall kureshtje. Cilët janë 
ullinjtë më të vjetër në vendin 
tonë? Për ta shpallur një pemë 
“më të vjetrën”, do të duhej 
kombinimi i disa kritereve si 
analiza dendrokronologjike, 
datimi me radiokarbon, mad-
hësia e trungut (diametër/cir-
kumferencë) si dhe dokumente 
historike/triangulim.

Në praktikën vendase për-
doret shpesh regresioni ortogo-
nal, një përafrim statistikor që, 
mbi parimin “sa më i madh 

trungu, aq më e vjetër pema”, 
kalibron marrëdhënien mad-
hësi-moshë duke korrigjuar 
pasaktësitë në të dyja matjet.

Prof. Hairi Ismaili, një nga 
studiuesit më të njohur të ul-
lirit në Shqipëri, rendit, ndër të 
tjerë, disa grupe pretendente, 
si ullinjtë nga më të vjetrit në 
Shqipëri.

(1) Ullinjtë në Brret (Gër-
dec–Palaq), me moshë të vlerë-
suar rreth ~3 000 vjet;

(2) Ullinjtë e Tujanit (nën 
Dajt), ~2 500–3 000 vjet;

(3) Ullinjtë e Tufinës, ~2 
500–3 000 vjet;

(4) Ullinjtë e Pulazeqinit 
(Vlorë), ~1 500–2 000+ vjet;

(5) Gruemirë (Malësia e 
Madhe), ~2 000+ vjet; (6) Kall-
met (Lezhë), ~1 200+ vjet.

Datimi pemë-më-pemë, me 
kombinimin e këtyre kritereve 
dhe certifikimin individual, do 
të ishte i domosdoshëm. Deri 
atëherë, do të vazhdojmë të 
kemi disa “më të vjetër” dhe 
kjo s’është keq, sepse mban 
gjallë debatet dhe interesin.

“Ulliri më i vjetër”, përtej 
statistikave dhe rekordeve është 
simbol i lidhjes sonë me të 
shkuarën. Identifikimi dhe kon-
firmimi i vjetërsisë së këtyre 
pemëve krijon një urë të drejtpër-
drejtë midis nesh dhe lashtësisë.

Ullinjtë e moçëm të Shq-
ipërisë janë një pasuri e 
shumëfishtë: natyrore, kultur-
ore, historike, ekonomike dhe 
shpirtërore dhe mund të bëhen 
shtylla të zhvillimit të qën-
drueshëm si destinacione, si 
markë kombëtare dhe si thesar 
historish të gjurmueshme.

Gjergj Kota

Gripi i derrit në Spanjë 
lidhet me ushqimin që 
kanë ngrënë derrat e egër

Autoritetet spanjolle kanë dërguar qindra policë, roje të natyrës 
dhe ushtarë për të ndaluar shpërthimin e gripit afrikan të derrave 
(ASF) pranë Barcelonës, përpara se të rrezikojë industrinë e ek-

sportit të mishit të derrit, me vlerë 8.8 miliardë euro në vit

Sipas The Guardian, virusi 
u zbulua në Bellaterra dhe be-
sohet se mund të ketë përhapur 
pasi një derr i egër hëngri ush-
qim të kontaminuar të sjellë 
nga jashtë Spanjës.

Një zonë 6 kilometra u 
vendos rreth Bellaterras pas 
vdekjes së dy derrave që dolën 
pozitivë për ASF, ndërsa po 
shqyrtohen edhe tetë raste të 
tjera. 117 pjesëtarë të njësisë 
ushtarake të emergjencave 
janë dërguar për dezinfektim, 
largimin e kafshëve dhe moni-
torim me dronë. Autoritetet 

paralajmëruan që 
derrat e egër të 
mos ushqeheshin 
dhe qytetarët të ra-
portonin çdo derr 
të vdekur.

Presidenti i Kat-
alonjës, Salvador 
Illa, tha se qeveria 
veproi shpejt dhe 

me transparencë për të mbrojtur 
sektorin. Ministri i bujqësisë, 
Luis Planas, po koordinon masat 
për të minimizuar ndikimin mbi 
eksportet, duke përfshirë pezul-
limin e importit nga provinca e 
Barcelonës nga Kina, por jo nga 
zonat e paprekura.

Spanja, prodhuesi më i 
madh i mishit të derrit në BE, 
eksportoi vitin e kaluar 5.1 
miliardë euro brenda BE-së 
dhe 3.7 miliardë euro jashtë, 
duke therrur 58 milionë derra, 
40% më shumë se një dekadë 
më parë.

Në ullishtat e Marikajt takojmë Mehdiun, banor i zonës, që na 
tregon ullirin e moçëm ~2 500-vjeçar

Shteg i ri turistik në Dumre - Synohet rritje e aksesit 
dhe vizitorëve

Bashkia Belsh ka shpal-
lur hapjen e garës krijimin e 
shtegut turistik Liqeni i Degës 
– Liqeni i Çestijes – Liqeni 
Merhojës dhe Kompleksi 
Dumrea Eco Park në Mari-
nëz. Fondi limit i përllogaritur 
është 16 milionë e 116 mijë 
lekë.

Sipas dokumentit në 
Agjencinë e Prokurimit Pub-
lik, ky projekt ka për qëllim 
ndërtimin e një shtegu 
turistik me gjatësi to-
tale 3 kilometra, që do 
të shërbejë si rrugë lid-
hëse midis zonave tur-
istike Eco Park, Liqeni 
i Degës dhe Liqeni i 
Paraskës. Shtegu do të 
ketë një gjerësi prej 3 
metrash dhe është kon-
ceptuar për përdorim të 
përbashkët nga këmbë-
sorë, biçikleta dhe mjete 
të vogla të mirëmba-
jtjes.

Dumreja është e 
njohur për peizazhin 
e saj të veçantë natyror, të 
ndërtuar nga një seri liqe-
nesh karstike të shpërndara në 
gjithë territorin, të cilat për-

bëjnë një aset të rëndësishëm 
për zhvillimin e turizmit naty-
ror dhe ekologjik.

Referuar dokumentit, rruga 
turistike e planifikuar lidh tre 
pika me interes të lartë re-
kreativ – Eco Park, Liqenin e 
Degës dhe Liqenin e Paraskës. 
Aksesueshmëria ekzis-
tuese është e kufizuar, ndaj 
ndërtimi i këtij shtegu synon 
përmirësimin e ndjeshëm të 

lidhjes midis këtyre zonave 
natyrore, duke krijuar një 
itinerar të qëndrueshëm dhe 
të përshtatshëm për vizitorë e 

banorë vendas.
Projekti parashikon 

gjithashtu vendosjen e sinjal-
istikës orientuese e inform-
uese për turistët dhe vizitorët, 
si dhe rehabilitimin e anësive 
të rrugës me elementë naty-
rorë dekorativë, duke siguruar 
qëndrueshmëri, siguri dhe 
integrim estetik me mjedisin 
përreth.

Ndërtimi i këtij shtegu do 

të ketë një ndikim të dukshëm 
pozitiv në komunitetin lokal 
dhe në zhvillimin ekono-
mik të zonës. Rruga do të 

mundësojë një akses më të 
mirë drejt pikave turistike, 
duke nxitur rritjen e fluksit 
të vizitorëve dhe krijimin e 
mundësive të reja për zhvil-
limin e aktiviteteve turistike, 
agroturizmit dhe shërbimeve 
mbështetëse.

Gjatë fazës së ndërtimit 
do të krijohen vende pune 
për banorët e zonës, ndërsa 
pas përfundimit të puni-

meve, përmirësimi i 
infrastrukturës do të 
ndikojë në rritjen e 
vlerës së pronave dhe 
në fuqizimin e lidhjeve 
sociale midis komu-
niteteve. Punimet do të 
realizohen në përputhje 
me parimet e mbrojtjes 
së mjedisit, duke rua-
jtur karakterin natyror 
të peizazhit.

Ndërtimi i shtegut 
turistik Eco Park – 
Liqeni i Degës – Liqeni 
i Paraskës, do të kon-
tribuojë në forcimin e 

identitetit turistik të zonës së 
Dumresë dhe në përmirësimin 
e cilësisë së jetës për komunite-
tin lokal, thuhet në dokument.

Pamja e qiellit gjatë 
muajit janar 2026
Më 3 janar - Hëna e Plotë, 

Superhëna. Hëna do të jetë e 
vendosur në anën e kundërt 

të Tokës me Diellin dhe fy-
tyra e saj do të jetë plotësisht e 
ndriçuar. Kjo fazë do të ndodhë 
në orën 11:02 UTC. Kjo hënë e 
plotë njihej nga fiset e hershme 
vendase amerikane si Hëna e 
Ujkut sepse kjo ishte koha e vi-
tit kur tufat e uritur të ujqërve 
ulërinin jashtë kampeve të 
tyre. Kjo hënë është njohur 
gjithashtu si Hëna e Vjetër dhe 
Hëna Pas Pashkëve. Kjo është 
gjithashtu e para nga tre super-
hënat për vitin 2026. Hëna do 
të jetë afër afrimit të saj më të 
afërt me Tokën dhe mund të 
duket pak më e madhe dhe më 
e ndritshme se zakonisht.

Më 3 dhe 4 Janar, - Shiu i 
Meteorëve Kuadrantidë. Kuad-
rantidë është një shi mbi mesa-
taren, me deri në 40 meteorë në 
orë në kulmin e tij. Mendohet 
se prodhohet nga kokrrizat e 
pluhurit të lëna pas nga një ko-
metë e shuar e njohur si 2003 
EH1, e cila u zbulua në vitin 
2003. Shiu bie çdo vit nga 1-5 
Janari. Ai arrin kulmin këtë vit 
natën e 3-të dhe mëngjesin e 
4-të të Janarit. Fatkeqësisht, 
hëna e plotë do të errësojë të 
gjithë meteorët përveç atyre 
më të ndritshëm këtë vit. Por 
nëse jeni të duruar, mund të 
jeni ende në gjendje të kapni 
disa nga ato më të ndritshëm. 
Shikimi më i mirë do të jetë 
nga një vendndodhje e errët 
pas mesnatës. Meteorët do të 

rrezatojnë nga konstelacioni 
Bootes, por mund të shfaqen 
kudo në qiell.

Më 10 janar - Jupiteri në 

Opozitë. Planeti gjigand do të 
jetë në afrimin e tij më të afërt 
me Tokën dhe faqja e tij do të 
ndriçohet plotësisht nga Dielli. Do të jetë më i ndritshëm se çdo kohë tjetër e vitit dhe do 

të jetë i dukshëm gjatë gjithë 
natës. Kjo është koha më e 
mirë për të parë dhe fotogra-
fuar Jupiterin dhe hënat e tij. 
Një teleskop i mesëm duhet të 
jetë në gjendje t’ju tregojë disa 

nga detajet në brezat e reve të 
Jupiterit. Një palë dylbi të mira 
duhet t’ju lejojnë të shihni katër 
hënat më të mëdha të Jupiterit, 
të cilat shfaqen si pika të ndrit-
shme në të dyja anët e planetit.

Më 18 janar - Hëna e Re. 
Hëna do të jetë e vendosur 
në të njëjtën anë të Tokës me 
Diellin dhe nuk do të jetë e 
dukshme në qiellin e natës. 
Kjo fazë do të ndodhë në orën 
20:52 UTC. Kjo është koha më 
e mirë e muajit për të vëzhguar 
objekte të zbehta si galaktikat 
dhe grumbujt yjorë, sepse nuk 
ka dritë hëne që të ndërhyjë.

Parashikimi i motit 
për muajin janar 
2026
Për janarin e vitit 2026 në 

Tiranë, priten kushte tipike 
dimërore: mot i freskët deri i 
ftohtë me temperatura mesa-
tare maksimale rreth 9°C dhe 
minimale afër 2°C, shpesh me 
erë dhe lagështirë; është muaji 

më i ftohtë, me potencial për 
temperatura ngrirjeje dhe borë 
në malet përreth.

Moti në Tiranë në janar do 
të jetë shumë i ftohtë me tem-
peratura midis 3°C dhe 10°C. 
Mund të prisni shi për afërsisht 
gjysmën e muajit janar në Ti-
ranë. Ne presim afërsisht 8 deri 
në 15 ditë shi. 

Deri në fund të muajit, tem-
peraturat maksimale mbeten afër 
9.8°C dhe temperaturat mini-
male bien në 1.7°C. Periudha 
më e ngrohtë 10-ditore është 11-
20 Janari me temperatura mak-
simale mesatare 5.4°C, ndërsa 
më e ftohta është 1-10 Janari, me 
temperatura minimale në 5.1°C. 
Reshjet në Tiranë gjatë janarit 
do tëvariojnë nga rreth 1.064 
mm në 5.52 mm.

Muaji janar në Tiranë do të 
ndikohet nga klima bregdetare 
mesdhetare. Moti në Shqipëri 
në janar është shumë i ftohtë 
me temperatura ndërmjet 3°C 
dhe 10°C. Në përgjithësi, tem-

peratura mesatare në Tiranë në 
fillim të janarit do të jetë 13,7 
°C. Ndërsa muaji ecën, temper-
aturat priren të ulen ndjeshëm, 
duke arritur një mesatare prej 
9,9 °C deri në fund të janarit.

Temperaturat e larta ditore 
do të jenë rreth 11°C, rrallë do 
të bien nën 7°C ose të kalojnë 
16°C. Temperatura më e ulët 
mesatare e lartë ditore do të 
jetë 11°C më 15 janar.

Temperaturat e ulëta ditore 
do të jenë rreth 1°C, rrallë do 
të bien nën -5°C ose të kalojnë 
6°C. Temperatura më e ulët 
mesatare ditore do të jetë është 
0°C më 4 janar. Për referencë, 
më 3 gusht, dita më e nxehtë 
e vitit, temperaturat në Tiranë 
variojnë zakonisht nga 18°C 
deri në 32°C, ndërsa në 4 janar, 
dita më e ftohtë e vitit, ato vari-
ojnë nga 0°C deri në 11°C.

Zhvillimi i reve
Muaji janar në Tiranë do të 

përjetojë në thelb mbulim të 

vazhdueshëm me re, me përq-
indjen e kohës që qielli do të 
jetë me vranësira ose kryesisht 
vranësira mbetet rreth 51% 
gjatë gjithë muajit. Mundësia 
më e ulët e kushteve me vra-
nësira ose kryesisht vranësira 
është 50% më 2 janar.

Dita më e kthjellët e mua-
jit është 2 janari, me kushte të 
kthjellëta, kryesisht të kthjellë-
ta ose pjesërisht me vranësira 
në 50% të rasteve.

Për referencë, më 7 dhjetor, 
dita më me vranësira të vitit, 
mundësia e kushteve me vra-
nësira ose kryesisht vranësira 
është 55%, ndërsa më 21 kor-
rik, dita më e kthjellët e vitit, 
mundësia për qiell të kthjellët, 
kryesisht të kthjellët ose pjesër-
isht me vranësira, është 91%.

Zgjatja e Ditës
Gjatë muajit janar në Tiranë, 

gjatësia e ditës do të rritet. Nga 
fillimi deri në fund të muajit, 
gjatësia e ditës rritet me 47 
minuta, duke nënkuptuar një 
rritje mesatare ditore prej 1 
minute e 35 sekondash dhe një 
rritje javore prej 11 minutash e 
4 sekondash.

Dita më e shkurtër e muajit 
do të jetë1 janari, me 9 orë e 16 
minuta dritë dite dhe dita më e 
gjatë do të jetë 31 janari, me 10 
orë e 3 minuta dritë dite.

Lindja më e voshme e diellit 
e muajit Janar në Tiranë do të 
jetë në orën 7:06 të mëngjesit 
më 3 janar dhe lindja më e 
hershme e diellit do të jetë14 
minuta më herët në orën 6:52 
të mëngjesit më 31 janar.

Perëndimi më i hershëm i 
diellit do të jetë në orën 4:22 
pasdite më 1 janar dhe perën-
dimi më i voshëm i diellit do të 

jetë 34 minuta më vonë në orën 
4:55 pasdite më 31 janar.

Për referencë, më 21 qer-
shor, dita më e gjatë e vitit, 
Dielli lind në orën 5:07 të 
mëngjesit dhe perëndon 15 orë 
e 10 minuta më vonë, në orën 
8:17 të mbrëmjes, ndërsa më 
21 dhjetor, dita më e shkurtër 
e vitit, lind në orën 7:03 të 
mëngjesit dhe perëndon 9 orë 
e 11 minuta më vonë, në orën 
4:14 të pasdites.

Reshjet
Në Shqipëri mund të presësh 

reshje shiu afërsisht në gjysmën 
e muajit janar. Ne presim afër-
sisht 8 deri në 15 ditë me shi. 
Në Tiranë, mundësia për një ditë 
të lagësht gjatë janarit do të jetë 
në thelb konstante, duke mbetur 
rreth 28% gjatë gjithë kohës.

Për referencë, mundësia më 
e lartë ditore e vitit për një ditë 
të lagësht është 36% më 5 dh-
jetor dhe shansi më i ulët është 
10% më 7 korrik.

Gjatë muajit janar në Tiranë, 
mundësia e një dite vetëm me 
shi mbetet në thelb konstante 
27% gjatë gjithë kohës, mundë-
sia e një dite me borë dhe shi 
të përzier mbetet në thelb 1% 
konstante gjatë gjithë kohës dhe 
mundësia e një dite me vetëm 
bora mbetet në thelb konstante 
0% gjatë gjithë kohës.

Mesatarja e akumulimit të 

reshjeve 31-ditore gjatë janarit 
në Tiranë do të mbetet në thelb 
konstante duke mbetur rreth 
70 milimetra, kur rrallë i kalon 
133 milimetra ose bie nën 10 
milimetra. Akumulimi mesa-
tar më i ulët 31-ditor do të jetë 
68 milimetra më 20 janar.

Gjatë muajit janar në Tiranë 
parashikohen të bien 176.3 mm 
shi në 110.0; ndërsa në Ko-
rçë parashikohen të bien rreth 
72.5 mm shi në 57.5orë;5.4 cm 
dëborë në 14 orë dhe 42.5 mm 
akull në 48 orë (Shih Tabelat 
më sipër).

Lagështia e Ajrit
Lagështia më e përshtat-

shme kur njerëzit ndihen më 
mirë ështënë një lagështi rela-
tive prej 45 përqind. Niveli i 
duhur i lagështisë bazohet në 
pikën e vesës, pasi ajo përcak-
ton nëse djersa do të avullojë 
nga lëkura, duke ftohur kësh-
tu trupin. Pikat e poshtme të 
vesës ndihen më të thata dhe 
pikat më të larta të vesës ndi-
hen më të lagësht. Ndryshe nga 
temperatura, e cila zakonisht 
ndryshon ndjeshëm midis natës 
dhe ditës, pika e vesës ka ten-
dencë të ndryshojë më ngadalë, 
kështu që ndërsa temperatura 
mund të bjerë natën, një ditë 
me zagushi zakonisht pasohet 
nga një natë me zagushi.

Lagështia në Tiranë gjatë 
janarit zakonisht do të variojë 
nga 73% në 81%. Lagështia 
më e lartë do të ndodhë më 
11.01 (81%), dhe më e ulëta 
më 27.01 (73%). Vlerat me-
satare do të jenë 77% në dh-
jetëditshin e parë, do të rriten 
në 77% në mes të muajit dhe 
do të përfundojnë në 76% drejt 
fundit të muajit. Periudha më e 
lagësht bie midis ditëve 11-20 
janar, dhe më e thata midis 21-
31 janar.

Mundësia që një ditë e cak-
tuar të jetë me zagushi në Tira-
në do të jetë në thelb konstante 
gjatë janarit, duke mbetur rreth 
0% gjatë gjithë kohës.

Për referencë, më 7 gusht, dita 
më me zagushi e vitit, ka kushte 
zagushie në 35% të rasteve, 
ndërsa në 17 dhjetor, dita me më 
pak zagushi e vitit, ka kushte za-
gushie në 0% të rasteve.

HumIndex është një treg-
ues tjetër i rëndësishëm, i cili 
tregon shkallën e komoditetit 

ose shqetësimit të bazuar në 
kombinimin e temperaturës 
dhe lagështisë së ajrit. Humin-
dex relativ do të variojë nga 3 
(pak ose aspak siklet) në 6 (pak 
ose aspak shqetësim) gjatë një 
janari tipik. Pika e vesës është 
shpesh një nga matësit më të 
mirë se sa të rehatshme janë 
kushtet e motit për një udhëtar. 
Kur udhëtoni për në Tiranë, 
duhet të mbani parasysh se 
pika e poshtme e vesës ndjehet 
më e thatë dhe pika më e lartë 

këndi i ekspertit

(Vijon nga faqja 14) Kalendari bujqësor, muaji janar 2026
e vesës ndihet më e lagësht. 
Gjatë janarit pika e vesës do të 
jetë rreth 3 (pak e thatë për disa 
njerëz).Vlera e HumIndex për 
Tiranën do të jetë 12, që do të 
thotë se mund të ndjeni pak ose 
aspak shqetësim. 

Era
Këtu jepen vlerat mesatare 

të erës në një zonë të gjerë 
(shpejtësia dhe drejtimi) në 10 
metra mbi tokë. Era e përjetuar 
në çdo vend të caktuar varet 
shumë nga topografia lokale 
dhe faktorë të tjerë, dhe shpe-
jtësia dhe drejtimi i menjëher-
shëm i erës ndryshojnë më 
shumë se mesatarja për orë.

Shpejtësia mesatare e erës 
në orë në Tiranë do të jetë në 
thelb konstante gjatë janarit, 
duke qëndruar brenda 0.1 metra 
për sekondë nga 3.7 metra për 
sekondë gjatë gjithë kohës. 
Shpejtësia mesatare më e ulët 
ditore e erës gjatë janarit do të 
jetë 3.6 metra për sekondë më 
14 janar.

Për referencë, më 4 shkurt, 
ditën më me erë të vitit, shpejtë-
sia mesatare ditore e erës është 
3.7 metra në sekondë, ndërsa më 
1 qershor, dita më e qetë e vitit, 
shpejtësia mesatare ditore e erës 
është 2.5 metra në sekondë.

Drejtimi mesatar i erës në 
orë në Tiranë gjatë gjithë janarit 
është kryesisht nga lindja, me 
një proporcion maksimal prej 
52% më 13 janar.

Periudha 
e vegjetacionit 
Periudha e vegjetacionit 

shpreh një masë e akumulimit 
vjetor të nxehtësisë që përdoret 
për zhvillimin e bimëve dhe 
kafshëve, dhe përcaktohet si 
integral i ngrohtësisë mbi një 
temperature bazë, e cila shpre-
het me temperaturat  aktive 
mbi 10° C dhe  nën 30° C.

Periudha e vegjetacionit në 
Tiranë zakonisht zgjat 8.1 muaj 
(249 ditë), nga rreth 16 mars 
deri më 19 nëntor, rrallë duke 
filluar para 19 shkurtit ose pas 
10 prillit dhe rrallë duke për-
funduar para 28 tetorit ose pas 
14 dhjetorit. Ndërsa Sezoni 
i rritjes (Periudha e vegjeta-
cionit) në Korçë (që përfaqë-
son zonën e ftohtë të vendit), 
zakonisht zgjat 6.7 muaj (206 
ditë), nga rreth 7 prilli deri më 
30 tetor, rrallë duke filluar para 
18 marsit ose pas 27 prillit dhe 
rrallë duke përfunduar para 10 
tetorit ose pas 22 nëntorit.

Muaji janar në Tiranë dhe 
natyrisht dhe në Korçë do të 
jetë plotësisht jashtë sezonit të 
rritjes.

Akumulimi mesatar i tem-
peraturave ditore të rritjes në 
Tiranë do të mbetet konstant 
gjatë muajit janar duke mbetur 
7°C nga 7°C gjatë gjithë kohës. 
Ndërsa në Korçë mesatarja 
ditore e akumulimit të tem-
peraturave aktive të rritjes do 
të mbetet në përgjithësi kon-
stante, duke mbetur me 0°C 
gjatë gjithë kohës.  

Presioni atmosferik 
Gjatë muajit janar presioni 

atmosferik do të jetë më në ku-
fijtë 1017 hPa, ndërkohë që pre-
sioni më i përshtatshëm atmos-
ferik për sistemin kardiovaskular 
të njeriut është 1016 hPa. 

Shikueshmëria
Njerëzit pa dyshim që dëshi-

rojnë të shijojnë pamje dhe pei-
zazhe të mrekullueshme. Në ja-
nar mund të pritet shikueshmëri 
e mirë, rreth 10 km largësi.

Energjia diellore
Këtu jepet energjia diellore 

me rreze të shkurtër që ndodh 
përditë. Rrezatimi me valë të 
shkurtra përfshin dritën e duk-
shme dhe rrezatimin ultravjollcë.

Mesatarja ditore e energjisë 
diellore me valë të shkurtra 
në Tiranë do të rritet gradual-
isht gjatë janarit me 0.6 Kwh, 
nga 1.8 Kwh në 2.4 Kwhgjatë 
gjithë kohës.

	
Indeksi i rrezatimit 
Ultraviolet (UV)
Rrezet e diellit janë burimi 

kryesor i rrezeve UV. Edhe pse 
rrezet UV përbëjnë vetëm një 
pjesë shumë të vogël të rrezeve 
të diellit, ato janë shkaku krye-
sor i efekteve të dëmshme të 
diellit në lëkurë. Indeksi i rr-
ezatimit UV përcaktohet në një 
shkallë prej 1 deri në 11+. Një 
vlerësim i Indeksit UV prej 3 
deri në 5 përfaqëson një rrezik 
mesatar për shëndetin nga ek-
spozimi ndaj rrezatimit UV të 
diellit. Një numër më i madh 
do të thotë rrezik më i madh i 
ekspozimit ndaj rrezeve UV 
dhe një shans më të lartë të dj-
egieve nga dielli dhe dëmtimit 
të lëkurës. 

Indeksi i rrezatimit ultra-
violet (UV), gjatë muajit janar 
do të jetë i ndryshueshëm sipas 
gjendjes së qiellit gjatë ditëve 
të muajit dhe do të lëvizë në 
kufijtë 0-3 në Tiranë (me me-
satare ditore1.25) dhe në kufi-
jtë 1-3 në Korçë (me mesatare 
ditore 1.29) .

Punimet që mund 
të kryhen në 
kopshtari gjatë 
muajit janar 2026
Duke u bazuar në fazat e 

Hënës, mund të rekomandohen 
dhe punimet e ndryshme që 
mund të kryhen në kopshtari 
sipas muajve gjatë vitit.

Kalendari i ditëve 
më të mira të 
muajit janar 2026 
për disa aktivitete 
të përditshme 
të fermerit
Jeta dhe veprimtaria e 

njerëzve duhet të zhvillohet në 
harmoni të plotë me natyrën 
dhe ky është çelësi me të cilin 
mund të zbulohen bukuritë e 
jetës. Në këtë drejtim është e 
rëndësishme të kuptojmë pa-
rimin e thjeshtë se rendi naty-
ror i gjërave është një grumbull 
i proceseve ritmike të përsërit-
ura që ndikojnë shëndetin tonë, 
forcën fizike dhe gjendjen 
shpirtërore. Mekanizmat që 
funksionojnë në natyrë ndikoj-

në në qënien njerëzore, e cila 
është pjesë përbërëse e botës 
që na rrethon. Për të kuptuar 
më mirë realitetin rreth nesh 
dhe për të përshtatur ritmin 
e punës dhe të jetës sonë, 
duhet të kemi njohuri të mjaf-
tueshme për këto fenomene, 
të cilat kanë ndikimin më të 
madh në këto procese. Hëna 
ndikon jo vetëm në rritjen dhe 
zhvillimin e bimëve por dhe 
në veprimtarinë jetësore dhe të 
përditshme të qenjeve të gjalla. 
Sipas traditës mendohet se kur 
Hëna është në fazën e duhur 
dhe vendin e duhur në zodiak, 
besohet gjërësisht se aktivitetet 
do të jenë më të frytshëm apo 
të çojnë në rezultate të mira. 
Periudha në mes të hënës së re 
dhe të plotë (çereku i parë dhe 
i dytë i hënës), konsiderohet si 
koha më e mirë për të kryer de-
tyrat që kanë lidhje me forcën, 
pjellorinë dhe rritjen. Periudha 
mes Hënës së plotë dhe hënës 
së re (çereku i tretë dhe i katërt 
i hënës), është koha më e mira 
për korrjet, rritjen e ngadalë-
suar, etj. Merret në konsid-
eratë edhe për marrëdhënien 
që ka Hëna me 12 shënjat 
sunduese të zodiakut. Kështu 
në bazë të kombinimeve dhe 
marrëdhënieve të Hënës me 
trupat qiellorë që shprehen në 
shënjat zodiakale, përcaktohet 
në një farë mase ndikimi dhe 
rezultati i këtyre veprimtarive.

Kalendari Hënor i të 
ushqyerit të 
njerëzve për 
muajin janar 2026
Mendohet se Hëna ka ndi-

kim në të ushqyerit e njeriut. 
Dieta bazohet në idenë se hëna 
ndikon mbi ujin në trupin tonë, 
ashtu siç ndikon në baticat në 
oqean. Pra, kjo fuqi mund të 
shfrytëzohet për të ndihmuar 
dikë të humbasë peshë. Duke 
qënë se tërheqja e Hënës është 
më e madhe gjatë hënës së 
plotë dhe asaj të re, një dietë 
e lëngshme gjatë këtyre ditëve 
do të ndihmojë në humbjen e 
peshës.

Hëna e plotë gjithashtu 
mund të na prishë oreksin. 
Gjatë gjumit të thellë, ne prod-
hojmë më shumë një hormon 
të quajtur leptin, i cili na ndih-
mon të ndihemi të ngopur dhe 
të kënaqur. Ndërkohë, grelina, 
e cila ka efekt të kundërt, nx-
itës të urisë, zbret. Një arsye 
tjetër pse mund të ndihemi më 
të uritur është fakti se ne prod-
hojmë më pak leptinë kur ka 
një hënë të plotë.

Në Indi besohet se ngrënia 
gjatë eklipsit hënor është e 
dëmshme për shëndetin, dhe 
kjo është thjesht sepse eklipsi 
çon në emetimin e rrezeve 
të forta ultravjollcë, të cilat 
ndikojnë në ushqimin e gatu-
ar, i cili përgatitet me ujë, i cili 
tërheq më tej emetimet, gjë që 
e kthen ushqimin e gatuar në 
helm.

Në këtë pjesë jepen re-
komandime për ushqimin e 
përditshëm të njerëzve, duke 
patur parasysh drejtimet krye-
sore të ushqimit ditor të nje-
riut. Kjo bëhet duke u bazuar 
dhe në fazat e Hënës dhe mar-
rëdhënieve të tyre me shënjat 
e Zodiakut.

